
SUN’IY INTELLEKT

AQSHning tashkilotlar uchun dasturiy 
taʼminot ishlab chiqaruvchi PEGA 
kompaniyasi tadqiqotlariga koʻra, hozir 
foydalaniladigan qurilmalarning 77 foizi 
allaqachon sunʼiy intellektning biror shakli 
bilan jihozlangan. Qolaversa, hayotimizning 
koʻplab jabhasida, masalan, biznes, sayohat, 
sogʻliqni saqlash, bank, aloqa yoki taʼlimda 
koʻzga tashlanadi. Xususan, Facebook 
fotosuratlardagi odamlarni tanib olganda, 
onlayn xarid qilish portallari oʻxshash 
mahsulotlarni sizga taklif qilganda yoki 
Google Maps real vaqt rejimida tirbandlik 
haqida maʼlumot berganda sunʼiy intellekt 
va mashinaviy oʻqitish texnologiyalari 
ishlayotganini koʻrish mumkin.

O‘ZBEKISTON — FRANSIYA: 

DO‘STONA MUNOSABATLARNING 

YANGI VA ISTIQBOLLI YO‘LI

Biz va dunyo

Jamiyatimizning yangi qiyofasi

NuqtaYi nazar

O‘LCHOVDA ANIQLIK 
YO‘Q EKAN, NATIJASI 

KUTILGANDEK BO‘LMAYDI

“Mahallabay” ishlash tizimi yoʻlga qoʻyilishi bu boradagi 
islohotlarning uzviy davomi boʻldi. Mamlakatimizda barcha 
ijtimoiy-iqtisodiy dasturlarni aholi talabidan kelib chiqib 
amalga oshirishda mahalla raisi, hokim yordamchisi, xotin-
qizlar faoli, yoshlar yetakchisi, profilaktika inspektori, soliqchi 
va ijtimoiy xizmat xodimidan iborat “Mahalla yettiligi”ning oʻz 

oʻrni bor. Oʻtgan qisqa vaqt shuni koʻrsatdiki, mahallalarda 
ushbu lavozimlarning joriy etilishi davlat fuqarolik xizmati 
oldida turgan qator muhim masalalarni birlamchi boʻgʻinda hal 
qilishga yordam bermoqda.

“MAHALLA YETTILIGI”
YOXUD DAVLAT XIZMATIDAGI ISLOHOTLARNI 

ROʻYOBGA CHIQARISHDA USHBU TIZIMNING AHAMIYATI QANDAY?

Davlat xizmatini rivojlantirish va 
boshqaruvda yuqori samaradorlikka 
erishish mamlakatimizda 
amalga oshirilayotgan maʼmuriy 
islohotlarning muhim yoʻnalishidir. 
Bu jabhada xalqchil siyosat tufayli 
davlat idoralari xalqqa xizmat 
qiladigan zamonaviy tizim yaratildi. 
Xalqni eshitish, aholini qiynayotgan 
muammolarga tez va samarali 
yechim topishda “Inson — jamiyat 
— davlat” tamoyiliga amal qilish 
davlat xizmatchilari faoliyatining bosh 
mezoniga aylandi.

Biz raqamli texnologiyalar asrida yashayapmiz. Ular Yerdan cheksiz 
uzoqlikdagi galaktikalarning xususiyatini aniqlashdan tortib, 
kundalik hayotimizning koʻplab sohalarini boshqarmoqda. Eng 
chigal masalalarni ham soniyalarda hal etishga xizmat qilyapti. 
Har qanday mahsulot, u mashinasozlik, elektrotexnika, oziq-ovqat 
sanoatiga mansub boʻladimi, tibbiyot, inson hayoti va xavfsizligi yoki 
biror xizmat koʻrsatish sohasiga doirmi, oʻlchashlarsiz yaratilmaydi, 
bajarilmaydi. Anglaganingizdek, ishonchli oʻlchashlar birligi 
har qanday boshqarish, tahlil qilish, oldindan rejalashtirish yoki 
kuzatishning asosi hisoblanadi. 

Davlatimiz rahbari 2022-yil 
21-22-noyabr kunlari Fransiyaga 
oliy darajadagi uchrashuv va mu-

zokaralarga boy boʻlgan ikkinchi 
tashrifini amalga oshirdi. Ushbu 
tashrif doirasida Fransiya Milliy 

Assambleyasi raisi Yael Bron- 
Pive, Fransiyadagi yetakchi kom-

paniya va moliya institutlarining 
vakillari bilan ham uchrashuvlar 
boʻlib oʻtdi. 

Gidroelektr stansiyalar kunlik energiyani 
barqaror taʼminlashda eng samarali vosita. 
Ulardan olinadigan elektr tannarxi ham 
boshqa manbalarga nisbatan ancha arzon. 
Shu bois, bu sohani rivojlantirishga katta 
eʼtibor qaratilmoqda.

Dastlabki oʻrganishlarga koʻra, yurtimiz-

dagi gidroenergetika salohiyati 8 ming 
megavattni tashkil qiladi. Lekin hozir bu-
ning 2 ming 200 megavatti ishlatilmoqda, 
xolos. Sohaga xorijiy investitsiya va xu-

susiy sektorni jalb qilib, 2030-yilga qadar 
jami quvvatlarni 6 ming megavattga yetka-

zish belgilangan.
Buning uchun huquqiy, iqtisodiy sharoit-

lar yaratilgan. Jumladan, kichik va mikro 
GESlarni qurish istagidagi tadbirkorlarga 
yerlarni 20 yil muddatga ijaraga berish, ular 
ishlab chiqargan elektrni davlat tomonidan 
kafolatli sotib olish tizimi joriy qilingan.

Yigʻilishda sohadagi loyihalarning hozir-
gi holati koʻrib chiqildi.

Bu yil 20 ta, 2024-yilda 38 ta kichik va mik-
ro GES qurish rejalashtirilgani, lekin ayrim 
loyihalar kechikayotgani qayd etildi. Viloyat 
hokimlari yaqin oylarda bu yilgi 20 ta stansiya 
ishga tushirilishi haqida axborot berdi.

Shuningdek, “Oʻzbekgidroenergo” ak-

siyadorlik jamiyati tomonidan jami quvvati 
197 megavatt boʻlgan 7 ta yirik GES foy-

dalanishga topshiriladi. Buning hisobiga 
elektr ishlab chiqarish 7 milliard kilovatt-
soatga yetkaziladi.

Davlat rahbarining topshirigʻiga koʻra, 
mutaxassislar tomonidan gidroenergeti-
kada  qoʻshimcha 1 ming megavattlik zaxira 
aniqlangan. Misol uchun, Norin daryosiga 
kaskadlar qurib, 230 megavattlik quvvat-
larni ishga tushirish va Namangandagi 450 
ming aholi uchun yetarli elektr ishlab chiqa-

rish mumkin.
Kelgusi yilda quyosh va shamol elektr 

stansiyalari quvvati 3,5 ming megavattga 
yetadi. Bunda elektr, asosan, kunduz kuni 
ishlab chiqarilishi hisobiga energetika 
tizimida rostlovchi quvvatlarga ehtiyoj orta-

di. Shu bois, davlatimiz rahbari 2030-yilni 
kutmasdan, rejadagi 6 ming megavattlik 
stansiyalarni qurish boʻyicha besh yillik 
dastur ishlab chiqish zarurligini taʼkidladi. 
Loyihalarga xususiy sheriklik asosida xori-
jiy energetika kompaniyalarini jalb qilish 
zarurligi aytib oʻtildi.

Maʼlumki, kuz-qish mavsumiga tayyor-
garlik masalalari  Prezidentimizning doimiy 

diqqat markazida boʻlib turibdi. Yigʻilishda 
energetika tizimida shu boradagi ishlarga 
toʻxtalib oʻtildi.

Soʻnggi besh yilda mazkur tarmoq va 
transformatorlarni modernizatsiya qilishga 
4 trillion soʻmdan ziyod mablagʻ ajratildi. 
Joriy yilda Toshkent shahridagi energe-

tika infratuzilmasini modernizatsiya qilish 
boʻyicha katta dastur boshlandi.

Shuningdek, har bir viloyatda kuz-qishni 
betalafot oʻtkazish uchun kamida 10 mil-
liard soʻmdan zaxira shakllantirilmoqda. Bu 
mablagʻlar evaziga transformator, sim va 
boshqa ehtiyot qismlar yangilab boriladi.

Umuman, hududlardagi 33 mingta 
transformator va 122 ming kilometr  elektr 
tarmoq lari eskirgan. Bu holat, ayniqsa, 
 Toshkent, Namangan va Sir daryo viloyat-
larida koʻp. Joriy yilning 9 oyida jami ishlab 
chiqarilgan elektrning 12 foizi yoʻqotilgan.

Shu bois, eskirgan transformator va tar-
moqlarni yangilash, elektr yoʻqotishlarini 
yiliga 1-2 foizdan kamaytirib borish zarurligi 
taʼkidlandi.

100 mingdan oshiq ulgurji isteʼmolchi 
hamda 648 mingta yangi xonadon elektr 
energiyasini hisobga olish va nazorat qil-
ishning avtomatlashtirilgan tizimiga ulan-

magani qayd etilib, bu borada tegishli 
koʻrsatmalar berildi.

Ayrim hududlarda qozonxona va issiqlik 
tarmoqlarini taʼmirlashda qoloqliklar bor-
ligi aytib oʻtildi. Ijtimoiy soha muassasala-

rini kuz-qish mavsumiga tayyorlash holati 
ham yaxshi emas. Energiya sarfi yuqori 
boʻlgan qozonlarni yangilash rejasi tibbiyot 
muassasalarida 62 foizga, bogʻchalarda 54 
foizga, maktablarda 40 foizga bajarilgan, 
xolos.

Mutasaddilarga taʼmirlash va moder-
nizatsiya ishlarini jadallashtirishga barcha 
kuch va vositalarni safarbar qilish boʻyicha 
topshiriq berildi. 

Shuningdek, kuz-qish mavsumida aho-

li va ijtimoiy soha muassasalari ehtiyoji 
 uchun koʻmir yetkazib berish masalalariga 
toʻxtalib oʻtildi. Bu borada qoʻshimcha zaxi-
ra yaratish, xususiy sektorni ham jalb qilish 
muhimligi qayd etildi.

Aholi ehtiyoji uchun yetkazib berilgan 
koʻmirni yuqori narxlarda noqonuniy so-

tib yuborish va talon-taroj qilishga yoʻl 
qoʻymaslik boʻyicha qatʼiy koʻrsatma berildi.

OʻzA

Prezident Shavkat Mirziyoyev 31-oktabr kuni 
gidroenergetika sohasida amalga oshirilayotgan loyihalar va 
energetika tizimini kuz-qish mavsumiga tayyorlash boʻyicha 

vazifalar ijrosi yuzasidan yigʻilish oʻtkazdi.

Prezident Shavkat Mirziyoyev 31-oktabr kuni 
oʻtkazgan gidroenergetika sohasida amalga oshirilayotgan 

loyihalar va energetika tizimini kuz-qish mavsumiga 
tayyorlash boʻyicha vazifalar ijrosi yuzasidan yigʻilish 

avvalida hozirgi kunda butun dunyoda katta tashvish va 
xavotir uygʻotayotgan masalaga alohida toʻxtalib oʻtdi.

Oʻzbekiston Respublikasi Prezidenti 
Shavkat Mirziyoyevning taklifiga binoan Fransiya 

Respublikasi Prezidenti Emmanuel Makron 
1-2-noyabr kunlari rasmiy tashrif bilan 

mamlakatimizda boʻladi.

GIDROENERGETIKA SOHASIDAGI 
LOYIHALAR VA KUZ-QISH 

MAVSUMIGA TAYYORGARLIK 
HOLATI KO‘RIB CHIQILDI

Oʻzbekiston va Fransiya oʻrtasida  
1992-yil mart oyida diplomatik munosabatlar 

oʻrnatilganidan buyon samarali va oʻzaro 
manfaatli hamkorlik rivoj topib bormoqda

Davomi 2-betdaDavomi 4-betda

Davomi 5-betda

Tashrif dasturiga muvofiq, 
 Samarqand shahrida oliy dara-

jadagi muzokaralar boʻlib oʻtadi. 
Ularda Oʻzbekiston bilan Fransiya 
oʻrtasidagi koʻp qirrali munosabat-
larni yanada rivojlantirish masalalari 
koʻrib chiqiladi.

Savdo-iqtisodiyot, innovatsiya, in-

vestitsiya va madaniy-gumanitar so-

halarda amaliy hamkorlikni kengaytirish 
masalalari eʼtibor markazida boʻladi.

Oʻzbekiston va Fransiya rahbar-
lari ikki mamlakatning yetakchi kom-

paniyalari va bank-moliya institutlari 
ishtirokidagi qoʻshma biznes-forumi 
ishida ham ishtirok etadi.

Sammit yakunida bir qator hu-

kumatlararo va idoralararo bitimlar 
hamda savdo-investitsiyaviy keli-
shuvlar toʻplamini qabul qilish koʻzda 
tutilgan.

OʻzA

FRANSIYA PREZIDENTI 
RASMIY TASHRIF 

BILAN O‘ZBEKISTONGA KELADI

YAQIN SHARQDA KESKINLASHAYOTGAN 

VOQEALARGA DOIR 

Prezident Shavkat Mirziyoyevning 2018-yil 
8-9-oktabr kunlari Fransiyaga amalga oshirgan 
rasmiy tashrifi oʻzaro munosabatlarning yangi 

bosqichini boshlab berdi.

“Maʼlumki, Isroil armiyasi va  Xamas 
harakati oʻrtasida davom etayotgan 
qurolli toʻqnashuvlar gumanitar inqiroz-
ni chuqurlashtirmoqda, tinch, begunoh 
aholi orasida koʻp sonli qurbonlarga olib 
kelmoqda.

Bolalar va ayollar halok boʻlmoqda, 
odamlar boshpanasidan ayrilmoqda, 
oʻz uylarini tashlab ketishga majbur 
boʻlmoqda.

Biz Falastin va Isroil tomonidan qur-
bon boʻlgan barcha insonlarning oila-
lariga chin dildan taʼziya va hamdardlik 
izhor etamiz.

Men Gʻazo sektori aholisiga baholi 
qudrat yordam koʻrsatish uchun Birlash-

gan Millatlar Tashkilotining Yaqin Sharq 
agentligiga 1 million 500 ming dollar 
ajratish haqida qaror qabul qildim.

Biz Falastin xalqi bilan birdam 
ekanimizni qatʼiy bildiramiz va uning 
Birlashgan Millatlar Tashkiloti Bosh 
Assambleyasi va Xavfsizlik Kengashi-
ning ilgari qabul qilingan rezolyutsi-
yalariga muvofiq oʻz mustaqil davlatini 
barpo etishga boʻlgan huquqini qoʻllab-
quvvatlaymiz.

Zoʻravonlik yanada avj ola-
versa, bu xalqaro vaziyatning keng 
miqyosda izdan chiqishiga, qurolli 
toʻqnashuvlarga yangi kuchlar torti-
lishiga olib keladi.

Bularning barchasi Yaqin Sharq 
min taqasi bilan cheklanmay, uzoq 
oʻlkalarga ham tarqalib ketadigan, oqi-
batini bashorat qilib boʻlmaydigan fojia-
larga olib kelishi mumkin.

Aynan shuning uchun ham biz har 
ikki tomonni zudlik bilan gumanitar 
maqsadlarda murosaga kelishga, jango-

var harakatlarni toʻxtatib, nizoni tinchlik 
yoʻli bilan hal etishga chaqiramiz.

Maʼlumki, biz yashayotgan Markaziy 
Osiyo mintaqasi turli millat va konfessi-
yalar vakillarining oʻzaro tinch-totuv ha-

yot kechirishi boʻyicha noyob tajribaga 
ega. Bu zaminda asrlar davomida mu-

sulmon, xristian va yahudiylar doʻstlik 
va hamjihatlikda yonma-yon yashab 
kelyaptilar.

Men bugungi fursatdan foydalanib, 
barcha yurtdoshlarimizga, avvalo, 
 yoshlarimizga murojaat qilib, ularni turli 
yolgʻon tashviqotlarga berilmaslikka, qo-

nunga zid xatti-harakatlar sodir etmas-

likka chaqiraman.
Bizning eng katta kuchimiz, be-

baho boyligimiz boʻlgan tinch va oso-
yishta hayotimizni, oʻzaro birlik va 
hamjihatligimizni barchamiz birgalikda 
asrashimiz zarur”, — dedi davlatimiz 
rahbari.

OʻzA

HAYOTIMIZNI NECHOG‘LIQ 
YENGILLASHTIRADI?

Besh mingdan ortiq aholi yashaydigan 
“Shomirza” MFY uzoq yillardan buyon 
muammolar girdobida edi. Ichimlik suv 
keltirish, elektr tarmoqlarini yangilash, 
koʻchalarni asfaltlash, maktab, maktab-

gacha taʼlim tashkilotlarini taʼmirlash, eng 
asosiysi, tomorqalardan unumli foydalanish 
uchun suv taʼminotini yoʻlga qoʻyish singari 
muhim masalalar yechimi uchun juda katta 
mablagʻ, harakat va safarbarlik talab eti-
lardi.

— Bugungi eʼtibordan shomirzaliklarning 
koʻngli togʻdek yuksalgan, — deydi mahalla 
fuqarolar yigʻini raisi Rahmatillo Otaqulov. 
— Dastlab 904 xonadon, mavjud 12 koʻcha 
va hududimizdagi tashkilot va muassasalar-
da oʻtkazilgan xatlov asosida “Obod xo-

nadon”, “Obod koʻcha”, “Obod mahalla” me-

zonlarini joriy etish boʻyicha bunyodkorlik 
ishlarining chora-tadbirlar dasturi yaratildi. 
Tahlillardan soʻng muammolar, uni bartaraf 
etish yuzasidan qilinadigan ishlar, sarfla-

Davlatimiz rahbari chet mam-

lakatlarga tashrifi davomida hami-
sha vatandoshlar bilan koʻrishib, 
fikr almashish, takliflarini hayotga 
joriy etishga alohida eʼtibor qaratadi. 
Vatandoshlarimiz bilan aloqalarni 
mustahkamlash, ularning jamoat 
birlashmalari faoliyatiga doir tashab-

buslarini qoʻllab-quvvatlaydi. 
Prezidentimiz qashqadaryolik say-

lovchilar bilan uchrashuvda: “Musofir 
yurtda, turli qiyinchilik va mashaqqat-
larga chidab, halol mehnat qilib, non 
topish oson emas. Xorijda bunday 
sharoitda yashab kelayotgan odam-

larimizni haqiqiy qahramon, desak 
toʻgʻri boʻladi. Chet ellarda tajriba va 
malaka orttirayotgan ana shunday 
vatandoshlarimizga rahmat aytishi-
miz kerak”, deya taʼkidlagani bejiz 
emas. 

Yurtimizda qoʻr olgan tashab-

buslarning amaliy isboti har qa-
damda koʻzga tashlanayotgani bor 
gap. Joriy yilning 9-20-oktyabr kun-

lari “Vatandoshlar” jamoat fondi 
vakillari Oʻzbekiston  delegatsiyasi 
tarkibida Rossiyaning Novosibirsk, 

Islohotlar amalda2023-yil – Insonga eʼtibor va sifatli taʼlim yili

HECH KIM MUAMMOLARI BILAN 
YOLG‘IZ QOLMAYDI

Qoʻshtepa tumanidagi “Shomirza” mahalla fuqarolar yigʻinida boʻlayotgan 
obodlik va bunyodkorlik ishlari bu maskan hayot tarzini tubdan oʻzgartirdi. 
Xonadonlar, koʻchalarning meʼmoriy qiyofasi goʻzallashmoqda, koʻmakka 
muhtoj oilalar har jihatdan ijtimoiy qoʻllab-quvvatlanyapti.

Xadichaxon KARIMOVA,
jurnalist

nadigan mablagʻ, moliyalashtirish manbasi, 
ijro muddati, masʼullar belgilab olindi.

Shu tariqa hududda investitsiya das-

turi, respublika va viloyat byudjetining 
qoʻshimcha manbalari, “Ayollar daftari”, 
“Yoshlar daftari”, “Saxovat va koʻmak” 
hamda jamoatchilik jamgʻarmalari, tar-
moq korxonalari mablagʻlari, “Har bir oila 
— tadbirkor” dasturi doirasida jami 26 mil-
liard 728 million 700 ming soʻmlik quri lish, 
taʼmirlash va obodonlashtirish ishlari ba-

jarilishi rejalashtirildi. Aholining ehtiyoj-
mand qatlamiga dehqonchilik uchun yer, 
asbob-uskunalar uchun subsidiya ajratish, 
bandligini taʼminlash, moddiy yordam be-
rish belgilandi. 

Oʻtgan qisqa davrda “Obod xonadon” 
mezoni asosida muammosi bor 817 xo-

nadonning 743 tasida qaytadan qurish, 
ichki, tashqi, tom qismini taʼmirlash ishlari 
bajarildi. Ehtiyojmand oilalar xonadonla-

rini kapital taʼmirlash va rekonstruksiya 

qilishda tuman tashkilotlari koʻrsatayotgan 
beminnat yordamdan hammaning koʻngli 
koʻtarilmoqda.

— Oʻzim ham quruvchiman, — deydi 
“Matonat” koʻchasida yashovchi Maʼrufjon 
Gʻaniyev. — Ishda jarohat olganman, 
yuragimga stent qoʻyilgan, ogʻir ishlarga 
yaramay qoldim. Shu bois, “Temir daftar”ga 
kiritilganman, farzandlarim hali voyaga yet-
magan. Bostirma uyimizdan koʻchib chi qish 
uchun qurilish boshlab, oxiriga yetkaza 
olmayotgandik. Qolgan ishlar tuman gaz-
lashtirish idorasi hamda tugʻishgan akam 
yordami bilan bitkazilyapti. Yaqin  kunlarda 
koʻchib oʻtamiz. Koʻrsatilayotgan koʻmakdan 
koʻnglimiz koʻtarilyapti.

— Boshimizga tushgan ogʻir fojiadan 
esankirab qoldik, — deydi Chinobod 
koʻchasida yashovchi Ziroatxon Madrahi-
mova. — Tez tibbiy yordamda ishlaydigan 
turmush oʻrtogʻim avtohalokat tufayli 
 olamdan oʻtdi,  qirq bir yoshda edi. Uch far-
zandim bilan chirqirab qoldik. Yaxshiyam 
davlatimiz bor. Meni shifoxonaga farrosh-

likka ishga joylashtirishdi. Tikuvchilik mala-
kasiga egaman, zamonaviy va qulay tikuv 
mashinasi berishdi. Ishdan qaytganimdan 
soʻng kasanachilik asosida maxsi tikyap-

man. Daromadim ham yaxshi boʻlyapti. Shu 
kunlarda beminnat yordam orqali uyimizga 
oshxona, yuvinish xonasi, tandirxona quril-
yapti. Oʻzimiz ham imkonimiz boricha yor-
dam beryapmiz. 

Mahallada ikkita oqova tarmogʻi qurili-
shiga kirishildi. Hozirgacha 3,6 kilometr 
qazish ishlari bajarilgan boʻlsa, 3,4 kilometr 
quvur payvandlandi. 308 ta temir-beton ta-
yanch ustuni oʻrnatildi, toʻqqiz kilometr ele-

ktr tarmogʻini tortish, 10 ta transformatorni 
taʼmirlash davom etayotir. Ichki yoʻllarni 
shagʻallashtirish jadal kechyapti. Toʻrt kilo-

metr yoʻlga asfalt yotqizildi. 
Mahalla darvozasini qurish, fuqaro-

lar yigʻini binosini taʼmirlash, old qismini 
zamonaviy qiyofaga keltirish, quyosh paneli 
oʻrnatish, Chinobod koʻchasida bolalar may-

donchasi  qurish ishlari tegishli mutasaddi-
lar nazorati ostida olib borilmoqda. 

Rejada mahalladagi ijtimoiy obyektlarda 
bunyodkorlik ishlari ham koʻzda tutilgan. 
Xususan, 39-MTM binosini joriy taʼmirlash, 
xom gʻishtdan qurilgan 30-MTT binosini 
rekonstruksiya qilish,  23-umumtaʼlim mak-

tabi oʻquvchilari uchun sport zali qurish 
hamda joriy taʼmirlash, chim ustida xokkey-

ga qiziquvchi yoshlar uchun sport maktabi 
barpo etish rejalashtirilgan. 

XAYRLI TASHABBUSLAR 
XORIJDAGI VATANDOSHLARNI 

BIRLASHTIRMOQDA

Bugun xorij mamlakatlarida 
yashab, turli yoʻnalishlarda 
faoliyat yuritayotgan 
vatandoshlar bilan yaqindan 
ishlash, ularning yurtimizga 
boʻlgan daxldorlik hissini oshirish 
borasida yangi tashabbus va 
loyihalar amaliyotga tatbiq 
etilmoqda. Ayniqsa, dunyoning 
turli mamlakatlarida yashayotgan 
yurtdoshimiz uchun vatani bilan 
bogʻliq har qanday voqelik juda 
muhimdir. Ularning holidan xabar 
olish, tashabbuslarini qoʻllab-

quvvatlash esa chinakam quvonch, baxtdir. Yangilangan 
Konstitutsiyamizda davlat oʻz hududida ham, uning 
tashqarisida ham fuqarolarini himoya qilishi va homiylik 
koʻrsatishini kafolatladi.

Odiljon SATTOROV,
“Vatandoshlar” jamoat fondi boshqaruvi raisi

Tomsk, Samara, Sankt-Peterburg va 
 Moskva shaharlarida boʻlib, manfaatli 
uchrashuvlar, jamoat birlashmalarida 
turli muzokaralar oʻtkazdi.

Safar davomida vatandoshlar 
tomonidan tuzilgan jamoat birlash-

malari va milliy-madaniy markazlar 
vakillari bilan muloqotlar oʻtkazildi, 
anglashuv memorandumlari imzolan-

di. Istiqbolli rejalar, takliflardan kelib 
chiqib, maqsadli va tizimli ishlash 
boʻyicha “yoʻl xaritalari” ishlab chiqil-
di. Uchrashuvlarda jamoat birlash-

malari, milliy-madaniy markazlarga 
“Vatandoshlar” jamoat fondi tomoni-
dan oʻzbek tilidagi mingdan ortiq 
badiiy adabiyot va qoʻllanma, milliy 
hunarmandlik buyumlari, cholgʻu as-

boblari jamlanmalari taqdim etildi. 
Bu kabi eʼtibordan quvongan 

faol vatandoshlarimiz buni hayo-

tidagi tarixiy voqealardan biri 
oʻlaroq eʼtirof qildi. “Vatandoshlar” 
jamoat fondi tashabbusi bilan xorij-
da oʻtkazilayotgan “Vatandoshlar, 
birlashaylik!” ezgu gʻoyasi asosidagi 
tadbirlarga xayrixoh ekanini bildirib, 
samimiy fikrlarini izhor etishdi.

— Rossiyada koʻplab vatandosh-

larimiz yashaydi. Imkon qadar ularni 
jamlash, oʻzligimiz, milliyligimiz-

ni unutmaslikka harakat qilamiz. 
Bayram larni birgalikda nishonlaymiz, 
muammolarni birgalashib hal etamiz. 
Bugun bizni Vatanimizdan yoʻqlab 
kelishdi. Bu tashriflar vatandoshlar 
qalbini yoritdi. Markazimizga taqdim 
etilgan hadyalardan minnatdormiz. 
Fond bilan oʻtkazilgan uchrashuv-

dan keyin markazimizning kelgusi 
faoliyati yanada rivojlanishiga ishon-

chim komil boʻldi. Rossiyadagi vatan-

doshlar ham birlashib, anʼanalarimiz 
unutilib ketmasligiga hissamizni 
qoʻshishga tayyormiz, — dedi 
 Ryazan shahridagi “Olmos” oʻzbek  
mil l iy-madaniy markazi rahbari 
 Zulayho Qodirova.

Bu kabi iliq fikrlarni har bir vatan-

doshdan eshitish mumkin edi. Bun-

dan tashqari, tashrif mobaynida 
yurtdoshlarimiz mehnat qilayotgan 
muassasalarga borib, murojaatlari 
tinglandi. Murojaatlarning koʻpi joyi-
da hal qilinib, muddat talab etiladi-
ganlari boʻyicha “yoʻl xaritalari” tu-
zilib, yechimi topiladi.

Bu jarayonlarda fidoyi vatandosh-

larni ommaga tanitish, salohiyatini 
yurtimiz istiqboliga yoʻnaltirish va na-

muna sifatida koʻrsatish maqsadida 
fond maxsus ishchi guruhi joylardan 
turli lavhalar tayyorladi. 

Muxtasar aytganda, bu kabi 
uchrashuvlar xorijda turib, yurtimiz 
rivojiga hissa qoʻshish istagidagi 
vatandoshlar bilan hamkorlikni 
yoʻlga qoʻyish, ular ishtirokida yan-

gi istiqbolli rejalar tuzishga xizmat 
qiladi. 

O‘ZBEKISTON — FRANSIYA: DO‘STONA MUNOSABATLARNING 
YANGI VA ISTIQBOLLI YO‘LI 

Biz va dunyo

Oʻzbekistonda amalga oshirilayotgan 
Taraqqiyot strategiyasi Fransiya rahba-

rining islohotlar dasturi bilan yaqinligi, 
yirik xalqaro va mintaqaviy muammolarni 
hal qilishda ikki davlat yondashuvlari 
oʻxshashligi ikki mamlakat munosabat-
lari yangi darajaga chiqishiga jiddiy taʼsir 
koʻrsatmoqda. Bu mintaqaviy va xalqaro 
hamkorlikning maqbul shakllarini rivoj-
lantirishga, yangi xavf-xatar va tahdid-

larga birgalikda qarshi turishga xizmat 
qilmoqda. Oʻzbekistonning Markaziy 
Osiyo mamlakatlari bilan konstruktiv va 
yaxshi qoʻshnichilik munosabatlariga eri-
shishga qaratilgan mintaqaviy muloqoti 
Fransiya tashqi siyosatining Markaziy 
Osiyo yoʻnalishidagi intilishlariga ijobiy 
taʼsir koʻrsatadigan mutlaqo yangi muhit-
ni yaratdi. Yuqori darajadagi aloqalar 
ham faol oʻsuvchanlik kasb etdi.

Oliy Majlis Senati va Qonunchilik pala-
tasida “Oʻzbekiston — Fransiya” doʻstlik 
guruhlari faoliyat koʻrsatmoqda. Ikki dav-

lat parlamentlari aʼzolari oʻzaro tashrif-
lar almashuvi doirasida parlamentlararo 
muloqotni chuqurlashtirish istiqbollarini 
muntazam muhokama qilib keladi.

Oʻzbekiston va Fransiya BMT, Yevro-

pada xavfsizlik va hamkorlik tashkiloti, 
Yevropa Ittifoqi va boshqa xalqaro tu-
zilmalar doirasida ham sheriklar hisob-

lanadi.
Fransiya Oʻzbekistonning iqtisodiy, 

sarmoyaviy va moliyaviy-texnikaviy so-

halardagi muhim hamkoridir. Mamlakat-
larimiz oʻrtasida turli sohalarda aloqalar 
tobora faollashmoqda.

Bugungi kunda Oʻzbekistonda Fransi-
ya kapitali ishtirokidagi 47 korxona, jum-

ladan, 100 foiz Fransiya sarmoyasi aso-

sidagi 17 korxona faoliyat koʻrsatmoqda. 
“Veolia”, “Suez”, “EDF”, “Total Eren”, 
“Voltalia”, “Orano”, “Airbus” kabi yetak-

chi kompaniyalarning mamlakatimizdagi 
faoliyati geologiya-qidiruv, energetika, 
qurilish materiallari ishlab chiqarish, av-

tomobilsozlik va turizm sohalaridagi 
hamkorlikning muvaffaqiyatli  namunalari 
hisoblanadi. Ular kommunal xizmatlar, 
energetika va transportning asosiy tar-
moqlarida xizmat koʻrsatmoqda.

Savdo-iqtisodiy hamkorlik boʻyicha 
hukumatlararo komissiya Oʻzbekiston —
Fransiya munosabatlarining bu boradagi 
barcha jihatlarini koʻrib chiqish uchun 
muhim platforma boʻlib xizmat qilmoqda. 
Uning faoliyati ikki mamlakat oʻrtasidagi 
savdo-iqtisodiy aloqalarni yanada diver-
sifikatsiya qilish va chuqurlashtirishning 
yangi yoʻnalishlarini aniqlashga yordam 
beradi.

Joriy yil aprel oyida Toshkentda Fran-

siya Tadbirkorlar harakati — “MEDEF 
International” bilan oʻzaro hamkorlikda 
tashkil etilgan va 35 dan ortiq Fransiya 
kompaniyalari vakillari ishtirok etgan biz-
nes-forum doʻst mamlakat ishbilarmonla-

rining hamkorlikni kengaytirishga qiziqi-
shi ortib borayotganini yaqqol tasdiqladi.

2018-yildan buyon Toshkent shahrida 
oʻz vakolatxonasiga ega boʻlgan Fransi-
ya taraqqiyot agentligi (FTA) bilan ham-

korlik ham samarali rivojlanmoqda. FTA 
bilan oʻtgan yilning noyabr oyida imzo-
langan 2023-2025-yillarga moʻljallangan 
hamkorlik dasturi doirasida qiymati 1 mil-
liard yevrodan ortiq loyihalarni amalga 
oshirish rejalashtirilgan.

Oʻzbekiston va Yevropa Ittifo-

qi oʻrtasidagi Sheriklik va hamkorlik 
toʻgʻrisidagi bitimga muvofiq, Fransiya 
bilan savdoda eng qulay davlat rejimi 
oʻrnatildi.

Madaniy-gumanitar sohadagi 
Oʻzbekiston — Fransiya munosabatlari 
koʻp qirrali va istiqbolli hisoblanadi. Ular 
qamrov doirasining kengligi, shuningdek, 
yuqori oʻsuvchanligi va oʻzaro manfaat-
dorligi bilan ajralib turadi.

Oʻtgan yil noyabr oyida Prezidentlar 
Shavkat Mirziyoyev va Emmanuel Mak-

ron ishtirokida “Oʻzbekiston vohalarining 
moʻjizalari. Karvon yoʻllari chorrahasida” 
nomli koʻrgazma ochilishi mamlakatlari-
miz oʻrtasidagi madaniy aloqalar rivoji 
tarixidagi muhim voqea boʻldi. Ushbu 
koʻrgazma bir necha yil davomida tay-
yorlangan boʻlib, undan Oʻzbekiston va 
boshqa mamlakatlar muzeylarida saqla-

nayotgan tarixiy buyumlar oʻrin olgan. 
Bundan tashqari, bir qancha oʻzbek-
fransuz qoʻshma ekspeditsiyalari amalga 
oshirildi, natijada qator arxeologik kash-

fiyotlarga erishildi. Luvr va Oʻzbekiston 
mutaxassislari tomonidan bir necha 
bosqichda keng koʻlamli restavratsiya 
ishlari bajarildi. Shu kuni Parijdagi Arab 
dunyosi institutida “Samarqandga yoʻl. 
Ipak va oltin moʻjizalari” koʻrgazmasi 
ham ochildi. Ushbu koʻrgazma uch oy-

dan ortiq vaqt davomida Fransiya aholisi 
va mehmonlarini mamlakatimizning boy 
va noyob tarixiy-madaniy merosi bilan 
tanishtirdi.

Fransiyada faoliyat yuritayotgan, 
1988-yilda tashkil etilgan Temuriylar 
davri sanʼati va tarixini oʻrganish assot-
siatsiyasi hamda “Avitsenna-Fransiya” 
uyushmasi oʻzbek xalqi tarixi hamda me-

rosiga boʻlgan katta qiziqishning dalilidir.
Fransiya va Oʻzbekiston madani-

yati hamda anʼanalarining oʻzaro taʼsiri, 
doʻstona aloqalari samarali rivojlanib 
borayotganining yana bir tasdigʻi sifatida 
Ruey-Malmezon — Buxoro va Lion — 
Samarqand shaharlari oʻrtasida birodar-
lik aloqalari oʻrnatilganini aytish mumkin. 
Fransiya tomoni oʻzbek xalqining boy 

maʼnaviy va madaniy-tarixiy merosiga 
hurmat belgisi sifatida Fransiya shahar-
larida “Oʻzbek bogʻi”ni ochdi, qomusiy 
olim Ibn Sino va Mirzo Ulugʻbek haykal-
larini oʻrnatdi.

Oʻz navbatida, Oʻzbekistonda fran-

suz tili, adabiyoti va madaniyatini 
oʻrganishga katta eʼtibor qaratilmoqda. 
Ayni paytda oʻrta maxsus va oliy taʼlim 
sohasida faoliyat yuritayotgan uch ming-
ga yaqin oʻqituvchi 200 mingga yaqin 
oʻquvchi va talabalarga fransuz tili-
dan saboq bermoq da. Oʻzbekistondagi 
700 ta umumtaʼlim maktabi va 6 ta ix-

tisoslashtirilgan maktabda fransuz tili 
oʻqitilmoqda. 13 ta universitetda fransuz 
yoki roman tillari kafedralari tashkil etilgan 
boʻlib, ularda talabalar fransuz tilini asosiy 
til sifatida oʻrganadi. 2019-yilda Samarqand 
shahridagi 43-ixtisoslashtirilgan maktab ga 
Temuriylar davri tarixi va sanʼatini oʻrganish 
uyushmasi asoschisi, Fransiya fuqarosi 
 Lyusyen Keren nomi berildi.

Oʻzbekistonda fransuz tili va madani-
yatini rivojlantirish, oʻzbek-fransuz 

hamkorligini mustahkamlashda mam-

lakatimizda muvaffaqiyatli faoliyat yuri-
tayotgan Fransuz alyansi va Fransiya 
maktabi muhim oʻrin tutmoqda.

Fransuz tili oʻqituvchilari xalqaro as-

sotsiatsiyasi huzurida Oʻzbekiston fran-

suz tili oʻqituvchilari uyushmasi tashkil 
etildi.

Universitetlararo va akademik ham-

korlik aloqalari ham mustahkamlanib bor-
moqda. 2018-2023-yillarda taʼlim soha-

sida turizm, arxeologiya, dizayn va moda, 
fransuz filologiyasi, aviatsiya, inklyuziv 
taʼlim, biznesni boshqarish, ener getika, 
siyosatshunoslik, aviatsiya va boshqa 
yoʻnalishlarda 50 dan ortiq shartnoma 
va memorandumlar imzolandi. Xususan, 
soʻnggi yillarda Fransiyaning Parij-Syud, 
Parij I Panteon-Sorbonna, Parij II Pan-

teon-Assas, Parij IV Sorbonna, Grenobl 
universiteti, Grenobl universiteti Nissa 
Sofiya-Antipolis, Brittan-syud universite-

ti, Sharq tillari va sivilizatsiyalari milliy 
instituti, Tuluza universiteti, Tuluza siyo-

siy tadqiqotlar instituti, Versal milliy oliy 
arxitektura maktabi va boshqa oliy taʼlim 
muassasalari bilan universitetlararo alo-

qalar oʻrnatildi. Oʻzbekiston Respublikasi 
Prezidenti huzuridagi Davlat boshqaruvi 
akademiyasi va Fransiya Milliy boshqa-

ruv maktabi oʻrtasida samarali aloqa-

lar yoʻlga qoʻyilganini alohida taʼkidlash 
kerak.

2019-yili Toshkent toʻqimachilik va 
yengil sanoat institutida Parij xalqa-

ro moda akademiyasining qoʻshma 
fakulteti, Buxoro davlat universiteti 
qoshida “Vatel” turizm va mehmonxona 
biznesini boshqarish maktabining filiali 
tashkil etildi. Toshkent davlat transport 
universitetida Fransiya fuqaro aviatsi-
yasi milliy maktabi bilan hamkorlikda 
2021/2022 oʻquv yilidan boshlab fuqaro 
aviatsiyasi uchuvchilarini tayyorlash 
maktabi ochildi. Oʻz navbatida, Sor-
bonna universiteti huzuridagi Sharq til-
lari va sivilizatsiyalari milliy institutida 
oʻzbek tilini oʻrgatuvchi kurslar yoʻlga 
qoʻyilgan.

2021-yil oktabr oyida Toshkentda va 
2022-yil noyabrda Parijda ikki davlat oliy 
taʼlim muassasalari rektorlari ishtirokida 

birinchi va ikkinchi Oʻzbekiston — Fran-

siya taʼlim forumlari boʻlib oʻtdi.
Fransiya oliy taʼlim va ilmiy-tadqiqot 

instituti Oʻzbekiston Maktabgacha va 
maktab taʼlimi vazirligi bilan hamkorlikda 
respublikamizda inklyuziv taʼlimni rivoj-
lantirishga koʻmaklashmoqda.

Ayni paytda Toshkent shahrida Fran-

siya universitetlari konsorsiumi ishtiroki-
da Oʻzbekiston — Fransiya koʻp tarmoqli 
universitetini tashkil etish boʻyicha ishlar 
davom etmoqda.

Arxeologiya va madaniy meros-

ni saqlash sohasidagi aloqalar faol 
rivojlanmoqda. Fransiyalik hamkor-
lar Oʻzbekistondagi madaniy meros 
obyekt larini restavratsiya qilish boʻyicha 
loyihalarni amalga oshirishda yor-
dam koʻrsatyapti. Ulardan biri Afrosi-
yob muzeyidagi “Elchilar” freskasini 
restavratsiya qilish loyihasidir.

2018-yilda Fransiyada boʻlib oʻtgan 
71-Kann xalqaro kinofestivalida 
“Oʻzbekiston” pavilyonining ilk marota-

ba ochilishi kinematografiya sohasida 
muhim voqea boʻldi. 2019-yilda Kannda 
boʻlib oʻtgan 72-xalqaro kinofestival 
doirasida (“Marché du Film”) Oʻzbekiston 
pavilyoni ochildi.

Fransiyalik sayyohlar mamlakatimiz-

ga tashrif buyurish boʻyicha birinchi 
oʻrinni egallaydi. Bunga Fransiyada 
Oʻzbekistonning sayyohlik salohiyati-
ni keng targʻib qilish boʻyicha amalga 
oshi rilayotgan ishlar koʻp jihatdan yor-
dam bermoqda. Jumladan, mashhur 
“France 5” telekanalining “Ajoyib sayr” 
dasturi doirasida Oʻzbekiston haqidagi 
filmni 1,4 million tomoshabin koʻrgan. 
Bu koʻrsatkich ushbu teledastur tari-
xidagi eng yaxshi natija sifatida qayd 
etilyapti. Qolaversa, taniqli fransuz ak-

tyori Jerar Depardye Oʻzbekistonning 
Fransiyadagi turizm elchisi etib tayin-

langani ham mamlakatimiz juda qiziqarli 
va istiqbolli sayyohlik yoʻnalishi sifatida 
koʻpchilikning eʼtiborini tortdi.

Muxtasar aytganda, hech shubhasiz, 
dinamizm va strategik yoʻnaltirilgani bilan 
ajralib turadigan koʻp qirrali Oʻzbekiston 
— Fransiya munosabatlari ulkan istiqbol-
ga ega, deb ayta olamiz. Shu nuqtayi 
nazardan, Fransiya Prezidenti Emmanu-

el Makronning mamlakatimizga boʻlajak 
tashrifi soʻnggi yillarda faollashgan 
Oʻzbekiston — Fransiya munosabatlar-
ining mantiqiy davomi boʻlib, ikki davlat 
oʻrtasidagi oʻzaro manfaatli va koʻp qirrali 
hamkorlikni yangi pogʻonaga olib chiqish 
uchun zamin yaratadi. 

“Dunyo” AA

Boshlanishi 1-betda

YANGI O‘ZBEKISTON



32023-yil 1-noyabr, 227-son

Jamiyatimizning yangi qiyofasi

“MAHALLA YETTILIGI”

Ishonch va eʼtibor 
ruhlantiradi

Bilim va halollik insonni 
murodiga yetkazadi

Avvalo, davlat fuqarolik xizmatiga 
sadoqatli va shijoatli, har bir masalaga 
maqbul yechim topishga qodir yangi 
avlod kadrlari kirib keldi. Salohiyatli 
kadrlar zaxirasi xalq orasidan chiqqan, 
joylarda aholini qiynayotgan muammo-

larni oʻrgangan va uning yechimlari 
ustida bosh qotirib, muayyan natijaga 
erish gan, yangicha fikr va dunyoqa-

rashga ega kadrlar bilan toʻldirilyapti. 
Shu bilan birga, dunyo tajribasida deyarli 
uchramaydigan davlat fuqarolik xizmati-
dagi bu yangicha tizim davlat xizmatchi-
lari boshqaruvning bevosita eng quyi 
boʻgʻiniga qadar kirib borishi va davlat 
siyosatini aynan mahalla darajasida 
yanada kuchaytirishga zamin yaratmoq-
da. Albatta, bu jihatlar zamonaviy davlat 
boshqaruvi tizimida oʻziga xos yutuq-

dir. Ayni paytda,  sohadagi islohotlarni 

— Mahalladagi hokim yordam-

chisi lavozimiga xususiy sektordan 
oʻtganman. Bu davlat xizmatchisi si-
fatida ilk qadamim boʻldi. Faoliyatim 
davomida odamlarga koʻmaklashish, 
ularni rozi qilishga harakat qildim. 
Ana shunday saʼy-harakatlarim tufayli 
salohiyatli kadrlar zaxirasiga kirishga 
erishdim.

Zaxiraga kiritilganimdan soʻng 
Davlat xizmatini rivojlantirish agentligi 
Qashqadaryo viloyati filiali bilan uz-

viy bogʻliqlik paydo boʻldi. Agentlik 
tomonidan tashkil etilgan seminar-
lar, davra suhbatlari, malaka oshirish 
kurslaridagi ishtirokim bilim va qobili-
yatimni yanada rivojlantirishga turtki 
berdi. Jumladan, onlayn platforma 
orqali qisqa muddatli malaka oshirish 
kurslarida ishtirok etib, tegishli sertifi-

katni qoʻlga kiritdim. Oʻzimning shax-

siy rivojlanish rejamni ishlab chiqib, 
uni amalda qoʻllab kelmoqdaman. 

Davlat xizmatini rivojlantirish 
agentligi tashabbusi bilan zaxira 
tarkibiga kiritilganimizdan soʻng vilo-
yat hokimining oʻrinbosariga bir hafta 
muddatga dublyor sifatida biriktirildim, 
viloyat boshqarmalarida ish tajriba-

sini oʻrgandim. Shuningdek, Davlat 
boshqaruvi akademiyasida bir haftalik 
malaka oshirish kursida bilim va tajri-
ba toʻpladik.

Ayni paytda Gʻuzor tumani ho-

kimining qurilish, kommunikatsiya-

lar, kommunal xoʻjalik, ekologiya 

— 2022-yilning yanvarida Paxtachi 
tumanining “Quvondiq” mahalla fuqa-

rolar yigʻinida hokim yordamchisi sifa-

tida ish boshladim. Mahallada tadbir-
korlikni rivojlantirish, aholini ish bilan 
taʼminlab, kambagʻallikni qisqartirish 
va ishsizlikni kamaytirish choralarini 
koʻrdik. Shu davrda mahallada 18 ta 
yangi tadbirkorlik subyekti tashkil eti-
lishiga koʻmaklashildi. 107 ishsiz fuqaro 
bandligi taʼminlandi, 25 ishsiz fuqaro-

ga 950 million soʻmdan ziyod imtiyozli 

 zamon talabiga mos tarzda rivojlantirib 
borish ham zarur.

Prezidentimiz raisligida 2022-yil 
4-avgustda davlat xizmatini isloh qilish 
va boshqaruvda natijadorlikni oshirish 
chora-tadbirlari yuzasidan oʻtkazilgan 
vi deoselektor yigʻilishida bu sohadagi 
ishlar tahlil etilib, muhim vazifalar bel-
gilab berilgan edi. Xususan, davlat ido-
ralarida “Mahalladan — respublikaga-

cha” tamoyi li asosida kadrlarni oʻstirish 
tashabbusi ilgari surilgandi. 

Prezident huzuridagi Davlat xizmatini 
rivojlantirish agentligi mazkur tizimning 
mexanizmlarini ishlab chiqdi va sinov-

dan oʻtkazdi. Yangi tizimga koʻra, ma-

hallalarda faoliyat yuritayotgan hokim 
yordamchilari, yoshlar yetakchilari va 

xotin-qizlar faollari orasidan ming nafar 
salohiyatli kadr saralab olindi. Nomzod-

larni saralash jarayonida Oila va xotin-
qizlar qoʻmitasi, Mahallabay ishlash va 
tadbirkorlikni rivojlantirish, Yoshlar ish-

lari agentliklari hamda mahalliy hokimlik-

lar bilan hamkorlik qilindi. Dastlab faoli-
yatida ijobiy natijalarga erishgan, xalq 
bilan hamkorlik qilayotgan nomzodlar 
saralandi. 

Ikkinchi bosqichda nazariy bilimi 
va psixologik holatini aniqlash maqsa-

dida nomzod test sinovidan oʻtkazildi. 
Soʻngra ularning kasbiy va boshqaruv 
koʻnikmalarini baholash maqsadida 
suhbat tashkil etildi. Suhbat jarayonida 
nomzodning liderlik qobiliyati,  tizimli 
fikrlashi, natijaga yoʻnalganlik, mos-

lashuvchanlik va kommunikativlik kom-

petensiyalarini aniqlashga alohida urgʻu 
berildi. Natijada 754 hokim yordamchisi, 
196 yoshlar yetakchisi va 50 nafar xotin-
qizlar faoli salohiyatli kadrlar zaxirasiga 
saralab olindi.

Nomzodlarning maʼlumotlar bazasini 
toʻliq shakllantirish, ularning reytingini 
yuritish maqsadida “zaxira.argos.uz” 
raqamli platformasi ishga  tushirildi. Ush-

bu dastur shaxsiy rivojlanish rejasining 
bajarilishi, masofaviy malaka oshirish 
kursi, stajirovka va dublyorlik natijalari-
dan kelib chiqib, nomzodlarning reyting 
koʻrsatkichlarini shakllantiradi hamda 
ularni avtomatik tarzda “oltin”, “kumush” 
va “bronza” zaxiralarga ajratadi.

“Oltin” zaxiraga kiritilgan nomzodlar-
ning 4 nafari ilgʻor tajribalarni oʻzlashtirish 
maqsadida Xitoy, 20 nafari esa Rossiya-

da tajriba oshirib qaytdi. Oʻtgan davrda 
mehnat faoliyatida ijobiy yutuqlarga 
 erishgan salohiyatli kadrlar zaxirasidagi 
nomzodlarning 158 nafari turli darajada-

gi lavozimlarga tayinlandi.
Biz ana shunday yoshlar, yaʼni ho-

kim yordamchiligidan yanada masʼul 
lavozimga koʻtarilgan salohiyatli kadr-
lar bilan suhbatlashib, ularning fikrlarini 
yozib oldik.

Sunnat BOYQOBILOV, 
Paxtachi tuman iqtisodiyot va 
moliya bo‘limi boshlig‘i:

Javlon RO‘ZMETOV, 
Prezident huzuridagi Ijtimoiy 
himoya milliy agentligining 
Bog‘ot tumani “Inson” ijtimoiy 
xizmatlar markazi direktori:

kredit ajratildi va ular ham doimiy daro-

mad manbaiga ega boʻldi.
2022-yil Davlat xizmatini rivojlantirish 

agentligi Samarqand viloyat filiali tomo-
nidan tanlov asosida salohiyatli kadrlar 
zaxirasiga olindim. Shundan soʻng shax-

siy rivojlanish rejamni ishlab chiqdim 
hamda ushbu reja asosida agentlik to-

monidan tashkil etilgan davlat fuqarolik 
xizmatchilari uchun 50 soatlik masofaviy 
malaka oshirish kursida oʻqib, sertifikat 
oldim.

Agentlik tashabbusi bilan 2023-yil fev-
ralda Paxtachi tuman hokimligida ikki 
hafta tajriba oʻrgandim. Bu jara yonda 
tuman hokimligi va hokimning birin-

chi oʻrinbosari faoliyati bilan yaqindan 

 tanishdim.  Shuningdek, 2023-yil 23-mart-
dan 10-aprelgacha Paxtachi tuman ho-

kimiga dublyor sifatida biriktirilib, rahbarlik 
koʻnikmalarimni oshirdim.

2023-yil 15-iyundan boshlab 
Paxtachi tuman iqtisodiyot 
va moliya boʻlimi boshligʻi 
lavozimida ishlab kelaman. 
Bugungi ish jarayonimda 
hokim yordamchisi sifatida 
orttirgan tajribam juda 
asqotyapti. Hududimizga oid 
ijtimoiy-iqtisodiy masalalarga 
yechim topishda, avvalo, 
xalqimizning talab va 
ehtiyojini, xohish-irodasini 
eʼtiborga olamiz. 

fidoyilik va tashabbuskorlikni, balki bilim va yangi-
cha tajribalarni muttasil oʻzlashtirib borishni, doi-
mo aholi bilan yaqin muloqotda boʻlishni taqozo 
etadi. 

Tabiiyki, ushbu sohaning tashkilotchisi si-
fatida zimmamizga yuklangan vazifalarni 
toʻlaqonli bajarishda menga hokim yordam-

chisi sifatida orttirgan tajribam qoʻl kelmoq-
da. 2022-yil yanvardan 2023-yil avgustgacha 
Xorazm viloyati Bogʻot tumanidagi Abu Rayhon 
Beruniy mahallasida bu yoʻnalishdagi faoliya-

tim mobaynida tadbirkorlikni rivojlantirish, aholi 
bandligini taʼminlash va kambagʻallikni qisqarti-
rish boʻyicha bir qator chora-tadbirlarni amalga 
 oshirdim. 

Sektor rahbari va tegishli tashkilotlarning tavsi-
yalari asosida Davlat xizmatlarini rivojlantirish 
agentligi tomonidan oʻtkazilgan test sinovlaridan 
muvaffaqiyatli oʻtib, salohiyatli kadrlar zaxirasiga 
qoʻshildim. Davlat fuqarolik xizmatchilari uchun 
tashkil etilgan onlayn hamda oflayn oʻquv kurs-

larida bilim va mahoratimni boyitdim. Albatta, 
bu jarayonda koʻp yangi bilim va koʻnikmalarni 
oʻrgandim. Eng muhimi, inson ezgu maqsadlariga 
faqat bilim, mehnat va izlanish, halollik bilangina 
yetishiga amin boʻldim. Bu tushunchalarga ish 
faoliyatimda toʻliq amal qilaman.  

Sardor RAHMONOV, 
Kambag‘allikni qisqartirish 
va bandlik vazirligi 
boshqarma boshlig‘i:

va koʻkalamzorlashtirish masalalari 
boʻyicha oʻrinbosari lavozimida ish-

layapman. Toʻgʻrisi, yosh boʻlishimga 
qaramay, menga bildirilgan bunday 
ishonchdan juda ruhlandim. Shuning 
barobarida masʼuliyatni ham yaxshi 
anglayman. Buni Prezidentimizning 
 yoshlarga qaratayotgan eʼtibori va 
qoʻllab-quvvatlovi natijasi, deb bilaman. 

Yuksak ishonch va 
eʼtiborga munosib boʻlish 
zimmamdagi muhim 
burchdir. Buning uchun 
halol mehnat qilish, 
xalqimizning manfaatini 
har doim har narsadan 
ustun qoʻyish, hududimizni 
yanada rivojlantirishga oid 
dastur va loyihalarni amalga 
oshirishda tashabbus 
koʻrsatib ish olib borish 
asosiy vazifamizdir. 

Bahor XIDIROVA,
“Yangi O‘zbekiston” muxbiri

Boshlanishi 1-betda

Farhod KICHKINAYEV, 
G‘uzor tumani hokimining 
qurilish, kommunikatsiyalar, 
kommunal xo‘jalik, 
ekologiya va 
ko‘kalamzorlashtirish 
masalalari bo‘yicha 
o‘rinbosari:

— Aholining ijtimoiy himoyaga muhtoj ta-

baqasini qoʻllab-quvvatlash va kambagʻallikni 
qisqartirish Prezidentimiz yuritayotgan siyosat-
ning muhim yoʻnalishi. Soʻnggi yillarda bu jab-

hada katta qa damlar tashlandi. Avvalo, soha ning 
huquqiy asosi takomillashdi. Xususan, yangi tah-

rirdagi Konstitutsiyamizda davlatning ijtimoiy so-

hadagi majburiyatlari bilan bogʻliq normalar qariyb  
3 barobar koʻpaydi. Aholi bepul va zarur tibbiy 
xizmatlarning kafolatlangan hajmidan foydalanish 
huquqi mustahkamlandi.

Bosh qonunimizda mehnatga layoqatsiz va 
yolgʻiz keksalar, nogironligi boʻlgan shaxslar ham-

da aholining ijtimoiy jihatdan ehtiyojmand boshqa 
toifalari huquqlari davlat himoyasida boʻlishi belgi-
langani ushbu sohani yagona yondashuv asosida 
isloh qilish zaruratini yuzaga chiqardi. Shu vazi-
falarni amalga oshirish maqsadida Oʻzbekiston 
Respublikasi Prezidenti huzurida Ijtimoiy himoya 
milliy agentligi tashkil etildi. Agentlik aholini ijti-
moiy himoya qilish va ijtimoiy xizmatlar koʻrsatish 
sohasidagi yagona davlat siyosatini ishlab chi qish 
va amalga oshirish boʻyicha vakolatli davlat or-
gani etib belgilandi.

Ayni paytda men ushbu agentlikning Bogʻot 
tuman boʻlimi “Inson” ijtimoiy xizmatlar markazi 
direktori boʻlib ishlayapman. Albatta, har bir soha-
ning oʻziga xos jihati bor. Ijtimoiy himoya tizimi-
ning esa inson qadrini asrashdagi oʻrni oʻzgacha. 
Zero, bu soha vakillari ish olib boradigan qatlam-

ga eʼtibor, koʻmak uzviy va davomli boʻlishi zarur. 
Bu borada davlatimiz tomonidan yaratib berilgan 
imkoniyat va imtiyozlardan hech bir inson bebah-

ra qolmasligi lozim. Bu soha xodimlaridan nafaqat 

* * *

Guvohi boʻlganingizdek, mamlakatimizda fidoyi yoshlar koʻp. Ular jamiyatdagi 
islohotlarga, Vatan va el-yurt taqdiriga befarq emas. Eng muhimi, har birining 
qalbida shijoat va daxldorlik hissini sezasiz. 

Bu kabi yosh va salohiyatli kadrlarning davlat boshqaruviga kirib kelishi esa 
jamiyatning yangi qiyofasini shakllantirish, islohotlarning yanada samarador 
boʻlishiga xizmat qilishi shubhasiz.

Hokim yordamchisi bo‘lganim 
ish faoliyatimda qo‘l kelyapti

Bugungi imkoniyatlarni 
qadrlaydigan yoshlar ko‘p

YOXUD DAVLAT XIZMATIDAGI ISLOHOTLARNI ROʻYOBGA CHIQARISHDA 
USHBU TIZIMNING AHAMIYATI QANDAY?

— 2022-yil yanvarda Namangan 
viloyatining Davlatobod tumani-
dagi “Tadbirkor” mahalla fuqarolar 
yigʻinida hokim yordamchisi lavozimi-
da ish boshladim. Albatta, bungacha 
ham koʻplab tarmoqlarda ish tajribam 
bor edi. Ammo mahalla tizimi men 
 uchun yangi yoʻnalish boʻldi. 

Mahallada tadbirkorlikni rivoj-
lantirish, aholi bandligini taʼminlab, 
kambagʻallikni qisqartirish va ishsi-
zlikni kamaytirish boʻyicha ish olib 
bordim. Bu yerda ikkita kichik sanoat 
hududi boʻlib, shu yoʻnalish drayver 
soha sifatida olindi. Mahalladagi koʻp 
qavatli uylar yangi loyiha asosida 
qurilgani sababli ularning yertoʻlasi 
xizmat koʻrsatish uchun tayyor bino 
boʻlib xizmat qilyapti.

Ana shunday koʻp qavatli uylardan 
birining yertoʻlasida kasb-hunarga 
oʻqitish markazini tashkil etdik. Shu-
ningdek, koʻp qavatli uylarda istiqo-

mat qilayotgan ayollarni daromadli 
mehnat bilan taʼminlash maqsadida 
kooperativ usulda uyiga tikish-bichish 
ishlari tarqatishni yoʻlga qoʻydik.

Hokim yordamchisi vazifasidagi 
ish faoliyatim davomida 32 ta yangi 
tadbirkorlik subyekti tashkil etilishiga 
koʻmaklashdim, natijada 165 ishsiz 
fuqaro bandligi taʼminlandi. 17 ishsiz 
fuqaroga jami 560 million soʻmdan 
ziyod imtiyozli kreditlar, 5 nafar ish-

siz ayolga subsidiya asosida tikuv 
mashinalari ajratish orqali ularning 
ham doimiy ish oʻrniga ega boʻlishiga 
erishdik.

Mahallada olib borgan shunday 
ishlarim Prezidentimiz tomonidan 
yuksak baholanib, “Kelajak bunyod-

kori” medali bilan taqdirlandim.
Oʻtgan yili Davlat xizmatini rivoj-

lantirish agentligi tomonidan yosh 
davlat xizmatchilarining bilim va kas-

biy kompetensiyasini oshirish, ilgʻor 
xorijiy tajribalarni oʻrganish va amali-
yotda joriy qilishga koʻmaklashish 
maqsadida Turkiyada malaka 
 oshirdim. Shuningdek, yurtimizda 
ham bir necha bosqichda malaka 
 oshirish kurslarida bilim va tajribamni 
boyitdim. Jumladan, Prezident hu-

zuridagi Davlat boshqaruvi akademi-
yasida oʻqidim.

Ayni paytda Kambagʻallikni 
qisqartirish va bandlik vazirligi ning 
Kambagʻallikni qisqartirish, ho-

kim yordamchilari faoliyatini muvo-

fiqlashtirish boshqarmasi boshligʻi 
lavozimida ishlayapman.

Kambagʻallikni qisqartirish mam-

lakatimizda yuritilayotgan ijtimoiy-
iqtisodiy islohotlarning muhim 
yoʻnalishi. Bu boradagi vazifalar-
ni amalga oshirishda “mahalla 
yettiligi”ning, xususan, ushbu tizim-

da ishlayotgan hokim yordamchi-
larining oʻrni katta. Hokim yordam-

chisi lavozimi yangi taʼsis etilgan 
boʻlishiga qaramay, bu soha vakillari 
xalqimiz orasida va zamonaviy dav-

lat boshqaruvi tizimida oʻz oʻrnini 
namoyon etayotgani bejiz emas. 

Bunga erishish uchun, avvalo, 
davlatimiz rahbari tomonidan soha 
xodimlariga barcha imkoniyatlar 
yaratib berilyapti. Mahallada ishni 
tashkil etish va koʻzlangan natijaga 
erishish uchun, avvalo, moliyaviy 
resurs kerak. Buning uchun barcha 
qonuniy va amaliy asoslar mavjud. 
Soha mutaxassislarining vazifasi bu 
imkoniyatdan qonuniy va oqilona 
foydalanib, oʻz vazifasini sidqidildan 
bajarish. 

Tengdoshlarimiz orasida esa buni 
toʻgʻri anglaydigan va yuksak qadr-
laydigan yoshlar koʻpligi quvonarli. 
Men ana shunday tashabbuskor, 
shijoatli, vatanparvar yoshlar safida 
ekanimdan faxrlanaman.

YANGI O‘ZBEKISTON

Zotan, yurtimizda huquqiy, dun-

yoviy, demokratik va ijtimoiy davlat 
barpo etish borasidagi qatʼiy va uzoq-
ni koʻzlab yuritilayotgan izchil siyosat 
asosida “Inson qadri va manfaatlari 
uchun” ezgu gʻoyasi ustuvor boʻlib 
bormoqda. Shunga hamohang tarz-
da inson haq-huquqlarini taʼminlash 
orqali uning jamiyatda oʻz munosib 
oʻrnini topishiga zarur sharoit va im-

koniyatlar yaratilmoqda. 
Buni esa davlatimiz rahbarining 

“Biz hamma uchun ochiq va sifatli 
taʼlimni kambagʻallikka barham berish, 
xalq farovonligini oshirish va barqaror 
iqtisodiy oʻsishga erishishning eng sa-

marali omili, deb bilamiz”, degan fikr-
lari mazmunidan anglab olish mumkin.

Chindan ham majburiy va bolalar 
mehnatiga qatʼiy iroda bilan barham 
berilishi orqali bir asr mobaynida mil-
lionlab insonlar qatorida oʻqituvchi 
va shifokorlar, ayniqsa, maktab 
oʻquvchilarining “paxta qulligi”dan ozod 
etilishi yuqorida sanaganimiz ado lat va 
ilm-maʼrifatning qadr topgani emasmi?! 
Shavkat  Mirziyoyev yigʻilish ishtirokchi-
lari eʼtiborini yurtimizda inson huquqla-

rini himoya qilish, majburiy va bolalar 
mehnatiga toʻliq barham berish borasi-
da erishilgan natijalarga qaratar ekan, 
bunday dedi: 

— Bir asr mobaynida Oʻzbekistonda 
millionlab insonlar paxta terimiga maj-
buriy ravishda jalb etib kelindi. Har 
yili sentyabr oyidan dekabrgacha 
aholining asosiy qismi — oʻqituvchi 
va shifokorlar, tadbirkorlar, ishchi va 

Anʼanaviy jamiyatdan axborotlashgan 
jamiyat sari harakatlar kechayotgan davrda 
sanoat tarmoqlarini kalibrlash, ijtimoiy soha-

da metrologik taʼminotning ahamiyati katta. 
Bugungi kunda oʻlchovlar ishlatilmaydigan 
hudud deyarli yoʻq. Oʻlchovlar barcha tar-
moqlarda amalga oshiriladigan mehnat ja-

rayonining ajralmas qismi hisoblanadi. Sifatli 
oʻlchovlarni oʻtkazish xarajatlari ancha yuqori 
boʻlib, ular barcha ishlab chiqarish xarajatlari-
ning taxminan 20 foizini tashkil qiladi.

Oʻlchovlar muayyan ijtimoiy va iqtisodiy 
jarayonning holati haqida maʼlumot beradi. 
Notoʻgʻri maʼlumotlar nafaqat mahsulot sifa-

tining pasayishiga, balki ishlab chiqarishda 
baxtsiz hodisalarga ham olib kelishi mumkin. 

Mana shu sababning oʻzi olingan maʼlumotlar 
aniq va ishonchli boʻlishi zarurligini koʻrsatadi.

Bugun metrologiya sohasi juda tez rivoj-
lanmoqda. Chunki sanoatning takomillashi-
shi, hozirgi zamon talablarining bajarilishi 
nazorat-oʻlchash asboblariga bogʻliq.

Prezidentimizning 2017-yil 28-apreldagi 
“Oʻzbekiston standartlashtirish, metrologiya 
va sertifikatlashtirish agentligi faoliyatini ta-

komillashtirish chora-tadbirlari toʻgʻrisida”gi 
qaroriga muvofiq, mavjud “Milliy etalonlar 
markazi” davlat muassasasi, “Metrologiya 
xizmatlari koʻrsatish markazi” va “Oʻzbekiston 
milliy metrologiya instituti” davlat korxonalari 
tashkil etildi. Shu bilan birga, “Oʻzbekiston 
milliy metrologiya instituti” davlat korxonasi 
faoliyatining asosiy vazifalari va faoliyat 
yoʻnalishlari belgilangan.

Zamonaviy qurilmalarning tezkor ishlashi 
vaqti-vaqti bilan yuzaga kelishi mumkin 
boʻlgan xatolar darajasini pasaytirish imkoni-
yatiga ijobiy taʼsir koʻrsatadi, shuningdek, 
oʻlchov natijasiga nomutanosiblik taʼsirini 
yoʻq qiladi. Masalan, potensiometrning ish 
oqimi. Bularning barchasi oʻlchash jarayoni 
haqida, bilvosita oʻlchovlarni bajarish dara-

jasining sezilarli oʻsishidan dalolat beradi, 
chunki asboblar tezligi oʻlchanadigan miq-

dorning toʻgʻridan-toʻgʻri taʼsir qiluvchi miq-

dorlar parametrining oʻzgaruvchanligiga 
bogʻliqligini kamaytiradi.

Sanoat ishlab chiqarishida oʻlchovlarning 
roli haqida gapirganda, bugungi kunda mo-
dul-blok prinsipi boʻyicha oʻlchov vositala-

rini qurish tendensiyasini kuzatish mumkin. 
Ushbu prinsipning mohiyati shundan iboratki, 
oʻlchov vositasi oʻlchash sxemasining baʼzi 
funksiyalarini bajara oladigan standart blok-

lar bilan jihozlangan. Shubhasiz, bu oʻlchov 
vositalarini qurishni tezlashtirishga yordam 
beradi, shuningdek, ularning ishlashini sod-

dalashtirib, ishlab chiqarish xarajatlarini ka-

maytirish imkonini beradi.
Iqtisodiyotning turli tarmoqlarida oʻlchash 

natijasining aniqligi, xolisligi, ishonchli-
ligi sifat va xavfsizlik taʼminlanishida muhim 
sanaladi. Metrologik faoliyat va infratuzilma-

Xususan, oʻtgan yilgi anomal 
sovuqda Surxondaryo viloyatida tabiiy 
gaz taʼminotida yuz bergan muammo-

lar — sovuqdagi avariya holatlari, bo-

simning kutilmaganda pasayib ketishi, 
uzilishlar va cheklovlarni odamlar ha-

nuz unutgani yoʻq. 
Xoʻsh, janubiy viloyatda bu yilgi 

kuz-qish mavsumini betalafot oʻtkazish 
 uchun oʻtgan yilgi xato va kamchiliklar-
dan tegishli xulosa chiqarildimi? 
Isteʼmolchilarni ishonchli yoqilgʻi bilan 
bir maromda taʼminlash uchun qanday 
choralar koʻrilmoqda? Joylarda tabiiy 
gaz uzluksizligi taʼminlanadimi?

Maʼlumotlarga koʻra, yoz fasli 
tandir taftidek issiq va qishi ham 
izgʻirinli boʻladigan vohada 129 ming 
isteʼmolchi tabiiy, 460 mingga yaqi-
ni  suyultirilgan gazdan foydalanadi. 
Tabiiy gaz isteʼmolchilari oʻtgan yilga 
nisbatan 22 mingga yaqin koʻpaygan. 
Oʻz-oʻzidan bu holat tabiiy gazga 
boʻlgan talab va ehtiyojning yanada 
ortishini anglatadi.

“Hududgaz Surxondaryo” gaz 
taʼminoti filiali mutasaddilarining 
taʼkidlashicha, bu yilgi mavsum-

da isteʼmolchilarni tabiiy gaz bilan 
taʼminlashga jiddiy masala sifatida 
qaralmoqda. Buning uchun qishning 
sovuq kunlarida gaz bosimi meʼyoridan 

Mulohaza

Taraddud

NuqtaYi nazar

xizmatchilar, eng achinarlisi, maktab 
oʻquvchilari va talabalar paxta terimi-
ga safarbar qilinardi. Buning natijasi-
da oʻzbek paxtasiga boykotlar eʼlon 

qilingan, mamlakat esa yillar davomi-
da “qora roʻyxat”larga kiritilgan edi. 
Qatʼiy irodamiz tufayli endi bularning 
barchasi oʻtmishga aylandi. Xalqimiz 
paxta qulligidan butkul ozod boʻldi. 

 Bu soʻzlarni tinglar ekanman, 
paxta dalalarida kechgan goʻdaklik, 
oʻquvchilik va talabalik yillarim yodim-

ga tushdi. Farzandlarimu nabiralar-
imga “Paxta qulligi nimadir, bizlardan 
soʻranglar”, deb aytgim, oʻsha davr 
bilan bogʻliq fojialarni birma-bir hikoya 
qilgim keladi. Bu hikoyalarni hali 
batafsil yozish niyatim bor. Hozir esa 
ikki yil oldin kundaligimga qoralagan 
mana bu mulohazalarimni siz bilan 
boʻlishmoqchiman. 

...Yaqinda Ozarbayjonda 
boʻlganimda, bir narsaga eʼtibor 
berdim. Ularda ham paxta ekilar, 
dalada xuddi bizdagi kabi, asosan, 
xotin-qizlar paxta terar ekan. Boku-

dan Qorabogʻning Shusha shahriga 
ketishda avtobusni toʻxtatib, paxta 
terayotgan xotin-qizlar bilan suratga 
tushishning imkoni boʻlmadi. Qay-
tishda esa kech tushib qolgani bois, 
terimchilar uy-uylariga tarqab ketgan 
edi. Dala chetida avtobusni toʻxtatib, 
shosha-pisha suratga tushdim. Men-

ga hamrohlik qilayotgan Rossiya, 
Ukraina va Ozarbayjon jurnalistlari 
bu ishimga hayron boʻldi. Chunki ular 
“paxta milliy boylik” degan shiorimizni 
aslo tushunmaydi. Paxtaga munosa-

bat faqat bizda (Tojikiston va Turk-

manistonda ham) sigʻinish darajasida 
boʻlgan. Qozogʻiston, Qirgʻiziston va 
Ozarbayjonda unchalik emas. U mam-

lakatlarda paxtaga bagʻishlab sheʼr va 
dostonlar, hikoya, qissa va romanlar 
yozilmagan. Hatto jurnalistlar paxta 
haqida yozmaydi.

 Bizda esa xalqni paxtaga qul qilish 
siyosati yuritilgan. Buni Komil Yashin 
1977-yilda yozgan maqolasida qis-

man tan olgan: 
“Necha asrlar davomida gul oʻzbek 

sheʼriyatining eng sevimli obrazi boʻlib 
keldi. Gulni tasvirladilar, uni madh etdi-
lar. Gul hozir ham ulkan, gullab-yash-
nayotgan nazmiy bogʻimizning sevimli 
chechagi boʻlib qolmoqda. Ammo endi 
adabiyotimizda boshqa bir sheʼriy 

 obraz — oppoq paxta gullari — u bilan 
yonma-yon oʻzligini yorqin va kuchli-
roq namoyon etmoqda. Shoirlar uni 
tasvirlab, madhini kuylarkan, xalqining 
ulkan jasoratini, sovet vatanparvarligi-
ning hayotbaxsh kuchi va xalqlarning 
qardoshlarcha birodarligini sharaflay-

di. Ular ana shu gʻaroyib gulga yangi 
hayot baxsh etgan partiyamizning 
teran donishmandligini sharaflaydi! 
Respublikamizda ushbu sheʼriy ob-

raz ham tabiiy, ham ongli ravishda 
tom maʼnoda davlat ahamiyati kasb 
etgani oʻz-oʻzidan tushunarlidir. Pax-

ta respublikaning umumxalq ishiga 
qoʻshayotgan salmoqli hissa boʻlib, 
oʻzbek dala mehnatkashlari soʻnggi 
yillarda erishgan shonli marra — besh 
million tonna “oq oltin” esa iqtisodi-
yotimizning zoʻr surʼat bilan yuksalga-

nini ochiq-oydin koʻrsatuvchi dalildir”. 
Xuddi shu maqolada “Sermah-

sul paxtachilik, xususan, sanoat 
Oʻzbekistonda deyarli yoʻqdan bor qi-
lindi. Maʼlumki, Turkiston Rossiyaning 
paxtaga boʻlgan ehtiyojini toʻla qopla-

mas, chor hukumati yiliga oltin hiso-

bida yuz million soʻmgacha mablagʻ 
sarflab, bu xomashyoni chetdan tashib 
keltirardi. Turkistonga esa oʻshanda 
oʻz sanoat korxonalari mavjud emas-

ligidan hatto ketmon ham chetdan olib 
kelinardi”, deb yozadi yozuvchi.

Oʻsha paytda paxta haqida yozil-
gan sheʼrlar, hikoyalar, qissalar va ro-

manlarni jamlab, paxta qulligi haqida 
katta bir doktorlik dissertatsiyasini 
himoya qilsa boʻladi. Qolaversa, na-

faqat shoir-yozuvchilar, balki xonan-

dalar ham “Paxtazor maydonlari, men 
sizga chin shaydolar, joʻr boʻlingiz 
kuylarimga, serhosil ijodkorlar”, deya 
paxta haqida yonib-joʻshib qoʻshiq 
kuylagan. 

 Uni kuylagan xonandaning 
qoʻshigʻini opalarim terim paytida juda 
yaxshi koʻrib xirgoyi qilar edi: 

Oʻzbekiston, quyosh boshingda 
sening,

Oy-yulduz parvona qoshingda 
 sening. 

Zar unar tuprogʻu toshingda  sening, 
Oq oltin maskani hur ona diyor. 
Biz bolalar esa maktabdan dala 

shiyponiga yoʻl olganimizda askarcha 
qadam tashlab, mana bu qoʻshiqni 
kuylaganmiz:

Paxta ekib dong taratgan,
Mehnat qilib baxt yaratgan.
Bogʻlariga gul yarashgan,
Ozod oʻlkam, obod oʻlkam...
 Tarix zarvaraqlariga sal hushyor-

roq nazar tashlasak, aslida, paxta 
hech qachon milliy boylik boʻlmagan. 
Bu gʻoyani maxsus buyruqlarga 
koʻra shoir va yozuvchilar oʻz asar-
lari orqali xalq ongiga singdirgan. 
Afsuski, “Paxta — milliy boylik” de-

gan kasallikdan hamon qutula ol-
mayotgan yurtdoshlarimiz oramizda 
bor. Paxta tom maʼnoda milliy boy-

lik boʻlishi uchun unga nisbatan 
bozor iqtisodiyoti talablaridan kelib 
chiqqan xolda munosabatda boʻlish 
kerak, xolos...

O‘LCHOVDA ANIQLIK 
YO‘Q EKAN, NATIJASI 

KUTILGANDEK BO‘LMAYDI

Zamonaviy asbobsozlikning 
muammolaridan biri oʻlchov 
vositalarining ishonchliligini 

oshirishdir. Bunday vositalarning buzilishi 
mashinaning yoki boshqa har qanday 
tarmoqning ishdan chiqishiga sabab boʻladi. 
Xususan, sifatsiz mahsulotlarning chiqarilishi, 
aloqa liniyalarida signal buzilishi, transport 
ishida buzilishlarning paydo boʻlishi, mudofaa 
uskunalari samaradorligini pasaytiradi. 
Uzoq vaqt davomida sezilmay qolgan bunday 
“metrologik nosozliklar” oxir-oqibat noqulay 

sharoitda falokatga olib kelish ehtimoli yuqori.

Paraxat MATYAQUBOVA, 
texnika fanlari doktori, 
professor

ning takomillashishi doimiy ravishda iqtisodiy 
oʻzgarishlar va mahalliy ishlab chiqarish, yirik 
va kichik biznes korxonalari hamda xususiy 
tadbirkorlikni qulay tarzda rivojlantirish sha-

roitiga mos boʻlishi kerak.
Hozirgi vaqtda juda koʻp miqdorlar-

ni  elektr va pnevmatik boʻlishi mumkin 
boʻlgan yagona signallarga aylantirish orqali 
oʻlchanayotganini kuzatishimiz mumkin. Bun-

day qurilmalarni ishlab chiqish va ishlatishda 
avtomatik tartibga solish nazariyasi va texni-
kasidan foydalanish muhim.

Zamonaviy asbobsozlikning muammolari-
dan biri oʻlchov vositalarining ishonchliligini 
oshirishdir. Bunday vositalarning buzilishi 
mashinaning yoki boshqa har qanday tarmo-

qning ishdan chiqishiga sabab boʻladi. Xu-

susan, sifatsiz mahsulotlarning chiqarilishi, 
aloqa liniyalarida signal buzilishi, transport 
ishida buzilishlarning paydo boʻlishi, mudo-

faa uskunalari samaradorligini pasaytiradi. 
Uzoq vaqt davomida sezilmay qolgan bun-

day “metrologik nosozliklar” oxir-oqibat no-

qulay sharoitda falokatga olib kelish ehtimoli 
yuqori.

Mamlakat uchun oʻlchovlarning amaliy 
rolini tavsiflovchi bir nechta misollarni kelti-
ramiz: oʻlchash uskunalariga xarajatlar ulushi 
uskunalar uchun barcha xarajatlarning tax-

minan 15 foizini, mashinasozlik va radio-
elektronikada taxminan 25 foizini tashkil qila-

di. Har kuni yurtimizda milliardlab raqamlarga 
ega boʻlgan juda koʻp turli xil oʻlchovlar amal-
ga oshiriladi, oʻlchovlar bilan bogʻliq kasbda 
koʻplab mutaxassislar ishlaydi. 

Barcha ishlab chiqarish tarmoqlari-
ning dizayn gʻoyalari va texnologiyalarining 
zamonaviy rivojlanishi ularning metrologiya 
bilan uzviy bogʻliqligidan dalolat beradi. Il-
miy-texnika taraqqiyotini taʼminlash uchun 
metrologiya oʻz rivojlanishida fan va texni-
kaning boshqa sohalaridan oldinda boʻlishi 
kerak. Chunki ularning har biri uchun aniq 
oʻlchovlar ularni takomillashtirishning asosiy 
usullaridan biridir.

Ishlab chiqarish jarayonining hech bir so-

hasi obyektlarning miqdoriy koʻrsatkichlarisiz 
toʻliq emas. Ushbu koʻrsatkichlarni faqat 
oʻlchovlar orqali olish mumkin. Bundan xu-

losa qilsa boʻladiki, ilmiy-texnika taraqqiyoti 
oʻlchov talablarining ortishi bilan chambar-
chas bogʻliq. Axir ishlab chiqarilgan mahsu-

lotlarning sifati bevosita oʻlchash jarayoni-
ning sifatiga bogʻliq.

Bozor munosabatlari sharoitida har qan-

day firma yoki tashkilot foyda olishga qaratil-
gani, uning hajmiga asosiy vositalar tarkibiga 
kiruvchi foydalaniladigan oʻlchov vositalari 
katta taʼsir koʻrsatishi kashfiyot sanalmaydi. 
Metrologik taʼminotning hozirgi holati yuqori 
malakali mutaxassislarni talab qiladi. Xorijiy 
tajribani ichki sharoitga mexanik ravishda 
oʻtkazish hozirda imkonsizdir va mutaxas-

sislar oʻlchov maʼlumotlariga asoslangan qa-

rorlarni ishlab chiqish va qabul qilishda ijodiy 
boʻlishi uchun yetarlicha keng dunyoqarash-

ga ega boʻlishi kerak. 
Insoniyat taraqqiyotining yuqori pogʻonaga 

erishuvida unga faol taʼsir koʻrsatuvchi omil-
lar koʻp. Ulardan biri xalqaro miqyosda qabul 
qilingan yuqori aniqlikdagi oʻlchash vosita-
laridir. Buyum yoki asbob-uskuna, dori-dar-
mon yoki raqamli vosita mavjudki, ularning 
oʻz tamoyili, meʼyor-namuna oʻlchami, yaʼni 
faqat oʻziga xos etaloni boʻladi.

Yangi raqamli texnologiyalardan sama-

rali foydalanish ham mamlakatlar, ham kom-

paniyalarning xalqaro bozorda raqobatbar-
doshligini belgilab beradi. Metrologiya tizimini 
zamon talablari asosida rivojlantirish milliy 
iqtisodiyot tarmoqlari salohiyatini oshirish 
barobarida, eksport hajmini koʻpaytirish, tad-

birkorlikni har tomonlama qoʻllab-quvvatlash 
hamda sogʻlom investitsiyaviy muhit yarati-
lishida muhim omil boʻladi.

Yurtimizda yana yogʻin-sochinli, qorli-qirovli fasl boshlanmoqda. 
Tabiiy gazdan foydalanadigan ijtimoiy-iqtisodiy soha obyektlari 
va aholi xonadonlarida izgʻirinli kunlarning tashvishli yoki 
xotirjam oʻtishi koʻp jihatdan soha xodimlarining kuz-qish 
mavsumiga koʻrgan tayyorgarligi sifatiga bevosita bogʻliq.

pasayishi kuzatiladigan hududlar tahlil 
qilinib, tuman va mahallalar boʻyicha 
tegishli choralar belgilab olingan.

Sabablari oʻrganilib, ularni bartaraf 
etish yoʻllari koʻrilgan. Yoqilgʻini bir 
maromda va xavfsiz yetkazish uchun 
gaz tarmoqlari hamda gaz taqsimlash 
punktlari nazoratdan oʻtkazilib, holati 
tekshirilgan. Ayni paytda taʼmirlanib, 
rekonstruksiya qilinmoqda. 

—  Joriy yilda amalga oshirayot-
gan bu ishlarimiz sovuq kunlarda 
tabiiy gaz bosimi kutilmaganda tu-
shib ketishining oldini oladi. Hudud-

larda tabiiy gaz oʻtkazuvchanligi pa-

sayishi kuzatilgan 7,5 kilometr gaz 
quvurlari mukammal taʼmirlanib, xo-

nadonlarda gaz bosimi bir meʼyorga 
kelmoqda, — deydi “Hududgaz 
Surxondaryo” gaz taʼminoti filiali di-
rektori oʻrinbosari Zayniddin Shodi-
yev. — Jumladan, Qumqoʻrgʻon tu-

manidagi Bogʻaro mahallasida 700 
metr, Sariosiyo tumanidagi Feruz 
mahallasida 344 metr yer osti oʻrta 
bosimli, shu tumandagi Madankon 
mahallasida 156 metr yer osti 
past bosimli gaz quvuri mukammal 
taʼmirlandi.

Termiz shahridagi Eski shahar, 
Guliston, Termiz tumanidagi Yangiyer 
mahallalarida yer osti oʻrta bosimli 

gaz quvurlari taʼmirlangach, qishli-
qirovli kunlarda 1 ming 200 dan ortiq 
xonadonda gaz bosimi pasayishi bilan 
bogʻliq muammo bartaraf etildi. Hozir 
Sariosiyo tumanidagi Doʻstlik va Tor-
tuli mahallalarida gaz quvurlari rekon-

struksiya qilinmoqda.
Sohada yuz berayotgan yangila-

nishlar jarayonida viloyatdagi barcha 
mahallalarga tabiiy yoki suyultiril-
gan gaz yetib bordi. Arzon va qulay 
bu yoqilgʻi isteʼmolchilarning ogʻirini 
yengil qilmoqda. Jumladan, viloyat-
da yarim millionga yaqin isteʼmolchi 
suyultirilgan gaz bilan taʼminlanadi.  
Yogʻin-sochinli kunlarda ham togʻli, 
olis va borish qiyin boʻlgan 50 dan 
ortiq mahallaga reja-grafik asosida 
suyultirilgan gaz yetkazib berish 
yoʻlga qoʻyilgan.

Shu kunlarda chekka va borish 
ogʻir boʻlgan Karch, Chosh, Vachax, 
Anorbuloq, Xoʻjaqursin, Terak singari 
uzoq qishloqlarda kuz-qish mavsumi 
uchun yetarli suyultirilgan gaz zaxirasi 
yaratilmoqda. Togʻli va choʻl hudud-

lardagi isteʼmolchilar uchun zaxira 
qilinayotgan suyultirilgan gaz hajmi 
11,66 tonnani tashkil etadi.

Gazchilar aholining soha xizmati-
dan rozi boʻlib yashashi uchun kuz-
qish mavsumiga hozirlik koʻrishda 
davom etmoqda. Boʻlgʻusi qish mav-
sumini betalafot oʻtkazishga qara-

tilgan bu ishlar sifatiga qorli-qirovli 
kunlarda isteʼmolchilar baho beradi, 
albatta. 

Aziz MASHRABOV, 
jurnalist

Sharofiddin TO’LAGANOV,
siyosiy sharhlovchi 

TAYYORGARLIK SIFATIGA 
ISTE’MOLCHILAR BAHO BERADI

Boshlanishi 1-betda

Yurt ravnaqi va kelajagi 
haqida qaygʻurgan 
inson borki, barchasi 
Prezidentimizning BMT 
Bosh Assambleyasi 
78-sessiyasidagi nutqiga 
befarq boʻlmadi. 
Ayni maʼruzada 
mamlakatimizning tashqi 
siyosati, iqtisodiy, taʼlim-fan, 
maʼnaviy-maʼrifiy hamda 
huquqiy erkinlik va diniy 
bagʻrikenglik sohalaridagi 
islohotlari samarasi aniq 
misol va dalillar asosida 
isbotlangani dunyo 
hamjamiyatining yurtimizga 
eʼtiborini yana bir karra 
oshirgani shubhasiz. 

GULZOR EMAS, PAXTAZOR 
MADH ETILAR EDI... 

YANGI O‘ZBEKISTON

Sunʼiy intellekt hayotning turli sohasiga 
kirib kelmoqda. Masalan, smartfonlardagi 
FaceID, barmoq izi orqali biometrik iden-

tifikatsiya tizimi, ovozli yordamchilar, 
onlayn marketpleys va ijtimoiy tarmoq-
lardagi tavsiya etuvchi tizimlar sunʼiy 
intellektning biz eng koʻp uchratadigan 
texnologiyalariga asoslangan yechimlarni 
oʻz ichiga oladi. Bundan tashqari, kasal-
liklarga tashxis qoʻyish, yangi preparatlar 
ishlab chiqarishda keng qoʻllanmoqda. 
Shuningdek, sunʼiy intellekt “aqlli” uy 
tizimi, transport sohasida avtonom tizimli 
avtomobillar, qishloq xoʻjaligida dehqon-

chilikni rivojlantirish, suvdan oqilona foy-

dalanish, global ekologik muammolarga 
yechim topishga xizmat qilmoqda. Katta 
maʼlumotlarni tahlil qilish, bank, taʼlim 
sohasida samarali va masofadan taʼlim 
olish uchun vositalarni ishlab chiqish 
hamda ilmiy tadqiqotlarda maʼlumotlarga 
ishlov berish, modellashtirish, prognoz-
lash kabi masalalarni hal qilishda foy-

dalanilmoqda. Sanoat sohasidagi vazi-
falarni avtomatlashtirish, sifat nazoratini 
yaxshilash va xarajatlarni kamaytirish, 
biznesda mijozlar savollariga javob be-

radigan va qoʻllab-quvvatlovchi chat bot-
larni ishlab chiqish bilan birga videooʻyin, 
film va musiqalarni yaratish uchun ham 
sunʼiy intellekt texnologiyalari yordamga 
kelmoqda.

Sunʼiy intellekt texnologiyalarining bir 
qismini generativ sunʼiy intellekt (GenAI) 
tashkil etadi. 2023-yil generativ sunʼiy in-

tellekt yili boʻldi. U sohaning bir turi boʻlib, 
tabiiy til koʻrsatmalari asosida yangi kon-

tent yaratishi mumkin. GenAI mavjud 
manbalardan axborot olib uzatmaydi, 
balki butunlay yangi kontent, masalan, 
matn, tasvir (fotosuratlardan raqam-
li sanʼatgacha), video, musiqa, dastur 
kodlarini yaratishi mumkin. U koʻplab 
sohalarda katta samara bermoqda. 
Generativ sunʼiy intellektdan shunchaki 
koʻngilochar vosita sifatida emas, pro-

fessional darajagacha foydalanilmoqda. 
Hozir dizaynerlar, kontent yaratuvchilar, 
marketing sohasi vakillari va hatto das-

turchilar ham ushbu texnologiya imkoni-
yatini keng qoʻllamoqda.

Sunʼiy intellekt texnologiyalarini 
metaborliqqa (Metaverse) joriy qilish ham 
bu yil tezlashdi. Masalan, Meta kompani-
yasi (sobiq Facebook) bu yoʻnalishda 
koʻplab ishlarni bajardi. Vazirlik mutaxas-

sislari va hamkorlari birgalikda toʻldirilgan 
reallik asosida ishlovchi loyihalarda ham 
sunʼiy intellekt texnologiyasi joriy qilini-
shi kuzatildi. Bu yoʻnalish virtual muhitda 
ilgʻor texnologiyalarni taʼlim metodikalari 
bilan birlashtirish orqali yanada qiziqarli 
va samarali taʼlim muhitini yaratishga im-

kon beradi.
Bugunga kelib, sunʼiy intellekt eti-

kasi ham dolzarb masalalardan biriga 
aylanishga ulgurdi. Bunda sunʼiy in-

tellekt texnologiyalarini ishlab chiqish va 
qoʻllashda ochiqlik, konfidensiallik, xavf-
sizlik, tenglik, javobgarlik, inson nazorati 
kabi asosiy tamoyillarni inobatga olish 
zarurati tugʻilmoqda. Mazkur barcha ji-
hatlar 2023-yilda sunʼiy intellektning dol-
zarbligi va keng koʻlamda qoʻllanishini 
oʻzida aks ettiradi hamda uning ahamiyati 
keyingi yillarda ham oʻsishda davom eti-
shi kutilmoqda.

Ilm-fan

SUN’IY INTELLEKT
HAYOTIMIZNI NECHOG‘LIQ YENGILLASHTIRADI?

Bobur RAHIMOV,
oliy taʼlim, fan va
innovatsiyalar vaziri 
maslahatchisi

Inson — sunʼiy intellekt 
hamkorligi zarurati

Sunʼiy intellekt rivojlanishi bilan in-

soniy munosabatlar dinamikasi sezilarli 
darajada oʻzgara boshladi. Chunki u 
oʻzaro munosabat natijasida muayyan 
masalalarni hal etishi mumkinligi bilan 
boshqa texnologiyalardan farq qiladi.

Soha ekspertlari texnologiyalarga endi 
alohida, ajratilgan element emas, balki 
inson aql-zakovati, qobiliyati va imkoni-
yatlarining kengaytmasi sifatida qarashni 
taklif qilyapti. Ayniqsa, sunʼiy intellekt 
tizimiga alohida subyekt maqomini be-
rish kabi fikrlar ham yoʻq emas. Ushbu 
konsepsiya sunʼiy intellektni inson tajri-
basini boyitish, toʻldirish, virtual yordam-

chi va raqamli avatarlar yaratish, hayot-
ni  osonlashtiruvchi jarayonlarni hamda 
yangi kasblarni qoʻllash vositasi sifatida 
koʻrib chiqishni taklif qiladi. 

Sunʼiy intellekt jadal rivojlanish jara-
yonida internet va axborot texnologiyalari 
kabi hayotimizning ajralmas qismiga ay-
lanib bormoqda. Bugun inson va sunʼiy 
intellekt hamkorligi zarurligiga bir qancha 
sabablar bor.

Birinchisi, ish jarayonida samaradorlik 
va mahsuldorlikni oshirish. Sunʼiy intellekt  
koʻplab muntazam vazifalarni avtomat-
lashtirishi mumkin. Bu esa odamlar ijodiy 
va  strategik vazifalarni bajarishiga yanada 

koʻproq vaqt ajratishi uchun imkon beradi. 
Masalan, sunʼiy intellekt omborlarda tovar-
larni saralash, ishlab chiqarishda mahsu-

lot sifatini baholash, kasalliklarni tashxis-

lash yoki yangiliklar matnini yozish uchun 
ishlatilishi mumkin. Bu odamlar diqqatini 
muhimroq vazifalarga qaratish va ish sa-

maradorligini oshiradi.
Ikkinchisi, qarorlar sifatini oshi-

rish. Sunʼiy intellekt katta hajmdagi 
maʼlumotlarni qayta ishlaydi. Shuning-

dek, insonlar bilmaydigan oʻzaro bogʻliqlik 
va yashirin qonuniyatlarni aniqlay oladi. 
Bu esa koʻproq maʼlumotlar tahlili aso-

sida qarorlar qabul qilish imkonini beradi. 
Misol uchun, sunʼiy intellekt mahsulotga 
talabni prognoz qilish, yetkazib berish 
yoʻnalishlarini optimallashtirish yoki firib-

garlikni aniqlash uchun ishlatilishi mum-

kin. Bu mahsulot yoki xizmatlar sifatini 
yaxshilashga olib keladigan samarali qa-

rorlar qabul qilishga yordam beradi.
Uchinchisi, xavfsizlik va ishonchli-

likni oshirish. Sunʼiy intellekt tizimlarni 
monitoring qilish va yuzaga keladigan 
muammolarni aniqlash uchun qoʻllanishi 
mumkin. Bu baxtsiz hodisa va boshqa 
holatlarning oldini olishda asqatadi. Mi-
sol uchun, sunʼiy intellektga asoslangan 
yechimlar baʼzi zamonaviy avtomobil-
larda toʻqnashuvlarning oldini olishga xiz-

mat qilmoqda.
Inson va sunʼiy intellekt oʻrtasidagi 

hamkorlik rivojlanar ekan, muhim axlo-

qiy va xavfsizlik masalalari paydo boʻladi. 
Jumladan, sunʼiy intellekt qarorlari ning 
shaffofligi va kuzatilishini taʼminlash 
 uchun samarali usullarni ishlab chiqish 
kerak. Bu sunʼiy intellekt jamiyat norma 

va qadriyatlariga muvofiq harakat qi-
lishini, salbiy oqibatlarga olib kelmasligini 
taʼminlashda muhim boʻlib, xavflarni mini-
mallashtiradi.

Sunʼiy intellekt texnologiyalari va ular 
ishlatadigan maʼlumotlar shaffof, au-

dit uchun ochiq boʻlishi kerak. Bu yangi 
texnologiyalarning hamma uchun ochiq 
boʻlishi, axborot tengsizligini bartaraf 
etishga koʻmaklashadi. Shuningdek, qa-

rorlarni qabul qilish jarayonining shaffofli-
gini taʼminlaydi hamda ishonchni mustah-

kamlashga yordam beradi. 
Hozir jahon hamjamiyatida sunʼiy in-

tellekt etikasini ishlab chiqish va unga 
amal qilinishini taʼminlash uchun me-
xanizmlar yaratish masalasi dolzarb 
boʻlib turibdi. Dunyoda turli tashkilotlar 
va davlatlarning ushbu etika boʻyicha huj-
jatlari ishlab chiqilgan, lekin ularga amal 

qilinishini taʼminlash yuzasidan mexa-
nizmlar deyarli mavjud emas. Bunda qo-

nunchilik hujjatlariga tegishli oʻzgartish 
va qoʻshimchalar kiritish, yangi norma-

tiv-huquqiy hujjatlar qabul qilish kabi 
yechimlar nazarda tutiladi.

Sunʼiy intellekt siyosatining umumiy 
tamoyili inson huquqlariga qaratilgan gu-

manistik yondashuvga asoslanishi kerak. 
Odamlar va texnologiyalar oʻrtasidagi 
hamkorlik kundalik hayot, taʼlim va ish 
faoliyatida davom etishi lozim, ammo 
sunʼiy intellekt bashariyatga boʻysunishi, 
xizmat qilishi va imkoniyatlarni kengay-

tirishi zarur. Bugun yurtimizda sunʼiy 
intellekt  etika kodeksini ishlab chiqish, 
taʼlim va tadqiqotlarda undan sama-

rali, etika qoidalari asosida foydalanish 
boʻyicha tavsiyalar ishlab chiqishga qara-

tilgan ishlar bajarilmoqda.

Samara nimalarda 
ko‘rinyapti?

Sunʼiy intellektning taʼlimda qoʻllanishi 
masalasi soʻnggi yillarda koʻp muhokama qi-
linmoqda. Buning uchun, avvalo, texnologi-
yalarni qoʻllashdan maqsadni aniqlab olish 
kerak. Maqsad taʼlim jarayonini yaxshilash 
va har bir oʻquvchiga salohiyatini roʻyobga 
chiqarish imkoniyatini berishga qaratilgan 
boʻlishi zarur. Misol uchun, UNESСO bu yil-
gi taʼlim strategik maqsadlari sifatida sunʼiy 
intellektdan adolatli va inklyuziv foydalanish, 
taʼlim jarayoni va bilim olishni yaxshilash, 
davrga mos koʻnikmalarni rivojlantirish, 
taʼlim maʼlumotlaridan foydalanishning shaf-
fofligi va nazorat qilinishini taʼminlashni bel-
gilab olgan.

Aksar davlatlar sunʼiy intellektning 
taʼlimga integratsiyalashuviga hali toʻliq 
tayyor emas. Keng miqyosli ilmiy tad-
qiqotlarga asoslangan texnologiyalar bi-
lan chuqurroq shugʻullanish talab etiladi.

Ayni paytda Oliy taʼlim, fan va inno-

vatsiyalar vazirligi huzuridagi sunʼiy in-

tellekt boʻyicha maslahat kengashi va 
ishchi guruhi tarkibida 10 nafar xorijiy 
ekspert va 30 dan ortiq mahalliy mu-

taxassis mavjud. Sunʼiy intellekt vosi-
talaridan samarali va axloq doirasida 
foydalanish boʻyicha tavsiyalar ishlab 
chiqish maqsadida sunʼiy intellekt 
maslahat kengashi huzurida taʼlim va 
tadqiqotlarda sunʼiy intellekt ishchi gu-

ruhi tuzilgan. 
Vazirlik ushbu yoʻnalishda TeachAI 

kabi xalqaro tashkilotlar bilan hamkor-

lik qiladi. TeachAI texnologiya va taʼlim 
tashkilotlari konsorsiumi boʻlib, 20 davlat-
ning taʼlim vazirliklari hamda Germaniya, 
Kanada, Braziliya, Ispaniya va boshqa 
mamlakatlardan kompyuter fanlari tad-

qiqotchilari va oʻqituvchilari tashkilotlarini 
birlashtirgan.

Taʼlimga sunʼiy intellektni joriy qi-
lishda Singapur tajribasi ham juda 
ilgʻor. Bu mamlakat maktablarida 
ushbu tizimga asoslangan adaptive 
taʼlim joriy qilinmoqda. Shu sababli 
Singapur milliy universiteti professori 

va sunʼiy intellekt laboratoriyasi direk-

torini ham maslahat kengashimizga 
taklif qildik.

Soʻnggi yillarda taʼlim va tadqiqotlarda 
sunʼiy intellekt yoʻnalishida UNESСOning 
xizmati katta boʻlmoqda. Hozir bu tashki-
lot tomonidan sunʼiy intellekt texnologi-
yalarini taʼlim va tadqiqotlarda samarali 
va axloq doirasida foydalanish boʻyicha 
tavsiyalar ishlab chiqildi.

Oliy taʼlim, fan va innovatsiyalar 
vazirligining raqamli transformatsiya-

sini jadallashtirish maqsadida yagona 
raqamli ekotizim yaratish, talabalar, 
tadqiqotchilar, professor-oʻqituvchilar va 
olimlar  uchun qulay xizmatlar koʻrsatish 
gʻoyasiga asoslangan strategiya tayyor-
landi. Barcha axborot tizimini integratsi-
yalash va takomillashtirish natijasida 
yagona datahub yaratiladi. Raqamlashti-
rish bilan bogʻliq asosiy oʻzgarishlar qato-

riga maʼlumotlarni toʻplash, qayta ishlash 
va tahlil qilish uchun mutlaqo yangi im-

koniyatlar yaratilishi kiradi.
Bunga misol tariqasida my.edu.uz 

yagona taʼlim xizmatlari portali ning ishga 
tushirilishini keltirish mumkin. Oliy taʼlimni 
boshqarish axborot tizimi — HEMIS 
(Higher Education Management Informa-

tion System) mamlakatimiz OTMlarida 
ham joriy etilgan. Natijada oliy taʼlim 
muassasalarining boshqaruv, taʼlim, 
ilmiy va moliyaviy faoliyatini raqam-
lashtirishga erishildi. Talabalar guruhi jur-
nallari va baholash qaydnomalari faqat 
elektron shakl da yuritilmoqda. Bu poten-

sial ra vishda sunʼiy intellektdan taʼlimni 
boshqarish, oʻqitish, oʻqish va baho-
la sh  da foydala nish imkoniyatini ochib, 
uni  optimallashgan va foydalanuvchi-
larga qulay boʻlishiga xizmat qiladi.

Ilmiy tadqiqotchilikda 
kerakmi?

Qadimdan hozirgacha ilmiy kashfi-

yotlar doimiy tahlil, kuzatish va baʼzan 
yillar davomida izlanishni talab qilgan. 
Ammo bugun bu vazifalarni bajarishda 
kuchli vosita mavjud va bu sunʼiy intel-
lekt texnologiyalaridir. Uning yordamida 
tadqiqotlarga oid juda katta hajmdagi 
maʼlumotlarni yuqori tezlikda qayta ish-

lash mumkin. Sunʼiy intellekt tadqiqotchi-
larga maʼlumotlarni tez va samarali tahlil 
qilish, muhim jihatlarni aniqlashga yor-
dam beradi. Bioinformatika kabi sohalar-
da ilgari qoʻlda qilish imkonsiz boʻlgan 
maʼlumotlardagi murakkab ishoralarni 
ilgʻay oladi. U orqali minglab tajribalarni 
virtual tarzda oʻtkazish mumkin. Bu jis-

moniy bajarish uchun zarur boʻlgan 
vaqt va resurslarni qisqartiradi. Ob-
havo va atrof-muhitga doir maʼlumotlar 
toʻplamidan foydalangan holda iqlim 
oʻzgarishini tahlil qilish va prognozlashda 
yordam beradi.

Tadqiqotlarda sunʼiy intellektdan tad-
qiqot savollarini shakllantirish va uslubiy 
yondashuvlarni taklif qilish jarayonida 
maslahatchi yoki yordamchi sifatida foy-

dalanish ham mumkin. GenAI tadqiqot 

tuzilmasi sohalarda faol ishtirok etib, aniq 
tavsiyalar va maslahatlar beradi. Bu tad-
qiqotni rejalashtirish jarayonini tezlashti-
rish va optimallashtirish imkonini taqdim 
etadi. Biroq notoʻgʻri maʼlumot  olish va 
tadqiqotchilar tomonidan tanqidiy yon-

dashuv zarurligi kabi ehtimoliy xavflarni 
inobatga olish kerak.

Nimalarga eʼtibor 
qaratish zarur?

Sunʼiy intellekt sohasi oʻtgan asr ning 
50-60-yillaridan rivojlana boshlagan. 
Koʻplab tadqiqotlar qilingan va sezilarli 
natijalarga erishilgan. Lekin hisoblash 
qurilmalari imkoniyati, tizimlarni ish-

lab chiqishda zarur boʻladigan oʻqitish 
maʼlumotlari hamda algoritmi ham oʻsha 
davrlarda juda cheklangan edi. Hisoblash 
quvvati kam boʻlgan davrlarda ham sunʼiy 
intellekt texnologiyalarining matematik 
apparati va algoritmik taʼminoti rivojla-
nishda davom etdi. 1974-yilda xatoliklarni 
teskari tarqatish algoritmi ishlab chiqi-
lib, 1986-yilda sezilarli takomillashtirildi. 
Soʻnggi 15 yilda esa hisoblash quvvati 
va texnologiyalari sezilarli oʻsib, grafik 
protsessorlar orqali hisoblashlarni amalga 
oshirish imkoniyati paydo boʻldi. Bundan 
tashqari, axborot va internet texnologi-
yalarining rivojlanishi turli sohalarda 
raqamli maʼlumotlar koʻpayishiga olib 
keldi. Katta hajmli va sifatli maʼlumotlar 
sunʼiy intellekt texnologiyalariga asos-
langan yechimlarni ishlab chiqish uchun 
muhim omillardan biridir.

Hozir sunʼiy intellekt sohasini yanada 
rivojlantirish uchun qator yoʻnalishlarga 
eʼtibor qaratilmoqda. Misol uchun, 
tadqiqotchilar tizim samaradorligi va 
imkoniyatlarini yaxshilash borasida 
doimiy ravishda yangi algoritmlarni ish-

lab chiqmoqda. Sunʼiy intellekt oʻqitish 
maʼlumotlarini yaxshilashga eʼtibor qa-

ratilmoqda. Zero, sunʼiy intellekt tizimi 
oʻqitiladigan maʼlumotlar sifati ular-
ning ishlashi uchun juda muhim. Sifatli 
maʼlumotlar bilan oʻqitilgan tizim yuqori 
aniqlik va samaradorlikda ishlay oladi. 
Shuning uchun tadqiqotchilar oʻqitish 
maʼlumotlarini yigʻish va tozalashning 
yanada samarali usullari ustida ishla-
moqda.

Samaradorligi yuqori sunʼiy intellekt 
tizimlarini ishlab chiqishda katta hajmli, 
sifatli maʼlumotlarning oʻrni juda muhim. 
Masalan, ingliz tilidagi maʼlumotlar hajmi 
oʻzbek tiliniki bilan taqqoslaganda juda 
katta. Shuning uchun ingliz tilida ish-

laydigan yirik til modellari koʻp ishlab chi-
qilgan. Ushbu til modellari ChatGPT, Bard 
Google, Microsoft Bing Chat kabi chat 
botlar, mashinaviy tarjima tizimlari, nutqni 
matnga oʻtkazish tizimlarining asosiy qis-

midir. Bu kabi tizimlar bizda ham ishlab 
chiqilishi, shu yoʻnalishda tadqiqotlar koʻp 
va natijadorligi yuqori boʻlishi, albatta, 
davlat tilidagi maʼlumotlar hajmi va sifati-
ga koʻp tomondan bogʻliq.

Insoniyat haqidagi eng ishonchli va 
muhim maʼlumotlar, shubhasiz, muzeylar, 
kutubxonalar, arxivlar, universitetlar va il-
miy institutlar kabi xotira muassasalarida 
saqlanadi. Ushbu maʼlumotlardan foy-

dalanib, turizm, madaniyat va taʼlim kabi 
sohalar uchun sunʼiy intellekt texnologi-
yalariga asoslangan yechimlarni ishlab 
chiqish va joriy qilish mumkin.

Sunʼiy intellekt tizimlarini ishlab chi-
qish va joriy etish qimmat, murakkab 
boʻlishi mumkin. Bu tizimni ishlab chiqish 
va joriy qilishda hisoblash quvvati yuqori 
qurilmalar talab etilishi bilan bogʻliq. Misol 
uchun, ChatGPTni ishlab chiqish uchun 
Microsoft korporatsiyasi 1 milliard dollar 
investitsiyani OpenAI kompaniyasiga hi-
soblash qurilmalaridan bepul foydalanish 
imkoniyatini berish orqali kiritgan. Tad-
qiqotchilar sunʼiy intellektni hamma, shu 
jumladan, korxonalar va jismoniy shaxs-

lar uchun ham foydalanish imkoniyatini 
oshirish ustida ishlamoqda.

Ushbu sohalardan tashqari, sunʼiy 
intellektdan foydalanishning axloqiy va 
ijtimoiy oqibatlarini ham hisobga olish 
muhim. Biz sunʼiy intellekt yaxshilik va 
butun jamiyatga foyda keltirish uchun 
ishlatilishini taʼminlashimiz kerak.

Sunʼiy intellekt hayotimizning koʻplab 
soha va jabhalarida inqilob qilish poten-

sialiga ega boʻlgan jadal rivojlanayotgan 
sohadir. Bugungi kunda sohadagi yu-

tuqlarni yanada oshirish uchun asosiy 
eʼtibor yangi sunʼiy intellekt texnologi-
yalari va usullarini ishlab chiqish, mav-
judlari samaradorligini yaxshilash va 
undan foydalanish imkoniyatini yanada 
oshirishga qaratilmoqda. Sunʼiy intellekt 
rivoji muammolarini hal qilish va undan 
yaxshilik uchun foydalanishni taʼminlash 
orqali biz ushbu jarayon afzalliklaridan 
toʻliq foyda olishimiz mumkin. Umuman 
olganda, sunʼiy intellekt texnologiyala-

rini rivojlantirish uchun sarmoya kiritishda 
davom etish muhim.

Boshlanishi 1-betda

Taʼlimga sunʼiy intellektni joriy qilishda Singapur tajribasi ham juda 
ilgʻor. Bu mamlakat maktablarida ushbu tizimga asoslangan adaptive 
taʼlim joriy qilinmoqda. Shu sababli Singapur milliy universiteti 
professori va sunʼiy intellekt laboratoriyasi direktorini ham maslahat 
kengashimizga taklif qildik.

Bu odatga qachon oʻrgandi, oʻzi ham 
bilmaydi. Maktabni ham zoʻrgʻa tamomla-

gandi. 7-sinfdayoq oʻquvchilikdan bezdi. 
Yaxshiyam maktab direktori Matqovul 
Qoʻshshayev qoʻshnisi ekan — maktab-
ga har kuni oʻzi olib ketardi.

Tayyorbek bir amallab kollejni tugatdi. 
Borgan kunlarini sanasa, unga diplom 
bergan kollej rahbarlarining siri ochilib 
qoladi. Shuning uchun bu mavzuni 
yopiqligicha qoldiramiz.

Keyin nima boʻldi? Keyin otasi Qalqon 
aka Tayyorbek kollejda 1-kurs payti olib 
boqayotgan sigirlarni sotib, oʻgʻlini super-
kontrakt bilan institutga kiritdi.

Yigitning shashti boshida kuchli 
edi. Biroq 2-kursga oʻtar-oʻtmas, yana 

* * *

Uch yili kam bir asr umr koʻrgan Malika 
momomni eslarkanman, koʻz oldimga has-

saga tayangan kampir emas, jelagi ning 
shamol ermaklayotgan etaklarini yengi 
shimarilgan qoʻllari bilan yigʻishtirib, tez-tez 
odimlayotgan inson keladi. Bolaligimda uni 
juda yaxshi koʻrganman, deya olmayman. 
Sababi men, arzandani juda koʻp koyir-
di. Yangi kiyim kiysam, “Buningni Kenja 
“poson”ga oʻxshatib, koʻp siniga qaray-

vermagin!” deya uqtirardi enamga. Tilim 
yechilsa bormi, “Saʼdulla kalga oʻxshamay, 
kamroq gapir!” deya bitta gap bilan mum 
tishlatib qoʻyardi. Rosti, kamina na Kenja 
“posonni”, na Saʼdulla kalni tanimayman, 
taxminimcha, ular biri qizlarga oʻxshab 
oʻziga oro beradigan, ikkinchisi tilli-jagʻli 
burungi hamqishloqlarimizdan boʻlsa kerak.  

Men-ku, men, boshqalar, deylik, opam 
ham gap eshitib turardi rahmatli momom-

dan. Kaminaning biyronligi yoqmagani 
kabi opamning kulishi yoqmasdi unga. “Qiz 
bola degan huda-behudaga hiringlayversa 
yaxshi boʻlmaydi! Labingni jiy, toki birov 
jonosholmasin!” derdi qovoqlarini solib.

Nafsilamrini aytganda, uning biz, bo-

lalarga maʼqul odatlari ham yoʻq emasdi. 
Masalan, nafaqasi kelsa, hammamizga pul 
ulashar, qoʻy soʻysak, iligini bizga qoqib be-

rardi. Eldoshlar uni qattiq hurmat qilishini, 
kayvoni, koʻp narsani tushunadi, deb hisob-
lashini barimiz yaxshi bilardik.   

Adabiyotda “Ayol — hamisha ayol” 
iborasi bor. Halokat tufayli bobomni erta 
boy bergan momomning fikri esa nechukdir 
boshqacharoq edi. “Ayol — eri boʻlsa ayol. 
Boʻlmasa — u erkak!”. Bu borada mening 
bir narsa deyishim qiyin, balki oʻz umri, 
vaziyatidan kelib chiqib gapirgandir...  

Darvoqe, ayol deganday... 
Qandaydir sabab bilan uyimizga 

yigʻilgan juvonlar bir gal momomdan “Ena, 
ayal zoti nechchida qariykan?” deya soʻrab 
qoldi. “Ayal zoti jetmishidayam jilqiday 
boʻladi. Saksandan oshqach, suyaklari 
shovshaydi”, deb javob berdi momom. U 
paytlari kamina yuqoridagi fikrning maʼnosi 
haqida koʻpam bosh qotirganim yoʻq. Men-

ga iboradagi ohangdoshlik yoqib qolgandi. 

Qadriyat

luqma

Hozir esa ushbu gapni eslab, demak, ul 
davrda odamlar haqiqatan ancha baquv-

vat boʻlgan ekan-da, degan oʻylar kechadi 
xayolimdan. Axir bugun qishlogʻimizda yet-
mishga kirib, yilqiday boʻlgan zotlar yoʻq. 
Aksincha, ayrimlarimiz yigirmaga kirmay, 
qarib qolyapmiz.

Yana latifa, matal, rivoyat deganlariga 
ham usta edi baraka topkur. Oʻzi kam kul-
sayam, aytgan latifalari hammani kuldirar-
di. “Bir kuni odamlar apandidan xotiningiz 
kasalxonadan qaytdima, deb soʻrapti. Qayt-
qani joʻq, depti apandi, haliyam kasalxona 
haqida gapirib jotibti...”.  Eng eʼtiborni torta-

digani nima, bilasizmi? Shu qochirimni uy 
toʻla odam tushunib, gurillab kular, gapni 
gapga ulardi. Biroq uni yaqinda ijtimoiy 
tarmoqqa qoʻygan edim, negadir koʻpchilik 
tushunmadi. Fikrlari oʻtlab ketgan uloqcha-

larday har yoqqa tiraqaylab, erinmay muho-

kama qilishdi.
Ayniqsa, momom gapirib beradigan 

rivo yatlar hech esimdan chiqmaydi. Shun-

day rivoyatlardan birida ilm talabidagi odam 
oʻn yil madrasada oʻqib, olim boʻlibdi. Soʻng 
uyga qaytayotgan ekan, kech tushib, yoʻl 
boʻyidagi uydan tunab qolishga joy soʻrabdi. 
Uyga kirganida beka uning yoniga yangi 
yopilgan ikkita non keltirib qoʻyibdi.

— Oling, mehmon, — debdi manzirat 
qilib, — nonni hali yopgan edik. Oʻzingiz 
harom-halolini ajratib yeng. 

Beka ketgach, uning gapi olimni ikkilan-

tirib qoʻyibdi. “Shoshma, mezbonning ayoli 
harom-halolini ajratib yeng, deydimi? Bu 
bilan nima demoqchi? Tavakkal gapirdimi 
desam, oqila ayolga oʻxshayapti... Nonday 
aziz neʼmatning haromi boʻladimi?”. 

Xoʻp oʻyga tolibdi oʻsha olim. Tuz totay 
desa, tomogʻidan oʻtmasmish. Ertalabga-

cha oʻylab ham jumboqni yecholmabdi. 
Tongda keta turib, oxiri uy bekasining 
oʻzidan soʻrashga majbur boʻlibdi: 

— Singlim, kecha non qoʻyganingizda 
harom-halolini ajratib yeng, deganday 
boʻldingiz. Men tushunolmadim, nonning 
haromi boʻladimi?

— Boʻladi, mulla aka, — javob qaytaribdi 
beka. — Ehtiyot boʻlmasak, hatto nonning 
ham haromi boʻlishi mumkin, — keyin bir oz 
sukut saqlab, qoʻshib qoʻyibdi, —  men sizga 
tagiga tandirdan kesak yopishgan boʻlsa, 
oʻzingiz tozalab yeng, demoqchi edim.

Buni eshitgan olim oʻz omiligidan xijo-

latga tushgan, hali nondan kesagini ajra-
tib yeyishni bilmaskanman-ku, deb uyiga 
emas, yoʻlni yana madrasaga solgan ekan. 

Momom gapirib beradigan tagʻin bir ri-
voyatda esa Alloh taolo oʻlimni yaratib, uni 
togʻ-toshlarning boshiga solibdi. Ammo 
togʻlar koʻtarolmabdi. Biri qulashi bilan 
qolganlari zirillab, tutday toʻkila boshlabdi. 
Shunda Alloh oʻlimni ularning boshidan 
olib, daraxtlarga solibdi. Daraxtlar ham 

koʻtarolmabdi: biri yiqilsa, boshqalari char-
sillab-qarsillab sina ketibdi. Alloh hatto 
hayvonlarning boshiga solganda ham ular 
koʻtarolmabdi oʻlimni. Bir-birining musi-
batiga kuyibdi, boʻkirib, dun yoni larzaga 
keltiribdi. Nihoyat insonning boshiga solgan 
ekan, inson bu musibatni koʻtaribdi. Yaʼni 
biri bir yoqda qavmdoshiga kuysa, ikkinchi-
si ikkinchi tarafda qoʻshiq aytib, childirma 
chalayot gan emish. Shundan oʻlim, yaʼni 
ajali yetib, jonni egasiga topshirish ban-

dalarga meros boʻlib qolgan ekan...
Albatta, mazkur rivoyat toʻqima, bundan 

yuqorisida boʻlgani kabi bunda ham roviy 
aytmoqchi muayyan hayotiy xulosa ber-
kingan. Biroq bolalikda mol boqib yurganda, 
biror jonliq nobud boʻlgan joy chiqsa, sigir-
larim oʻsha yerni hidlab, dahshatga tushga-

nini, boʻkirib yer tepganini koʻp koʻrganman. 
Bandalar tanimaydigan insonlarining oʻlimi 
uchun bu qadar kuyunganini, rosti, hech 
koʻrganimni eslolmayman...

Topishmoqlari bundan-da gʻaroyib edi 
Malika momomning. Ularni biz, bolalarga, 
asosan, kechalari fonus yorugʻida paxtani 
chigitdan ayirib oʻtirganda aytardi:

Tepdim teshik, 
Mindim beshik.
Oldim ajriq,
Orqamda qamish...
U nima?
Yoki:
Oppon-opponni koʻrdim,
Qora choponni koʻrdim.
Suyaklari taram-taram,
Odam jutqanni koʻrdim.  
Biz bu topishmoqlarga javob topguncha 

xayolan ming bitta koʻchaga kirib chiqar, 
bir-birimiz bilan kengashar, obdan bosh 
qotirardik. Orada hamishagiday hamma oʻz 
kamchiligi: men koʻp gapirganim, opam kul-
gani, akam dangasalik qilayotgani uchun 
dakki eshitardi. 

Sheʼrlar, aytimlar ham yodlatardi u:
Halin-o, namata,
Joʻrajo-on, kelaqo-ol.
Mushtday qorning toʻymayma, 
Enang qurgʻur qoʻymayma...
Rost, folklordagi ramzlarga qiziq-

maydigan zamonaviy inson uchun mazkur 

TAYYORBEK ISH IZLAYAPTI
Tayyorbek sergʻayrat yigit. Ishga tez kirishib ketadi. Lekin 
yomon odati bor-da – hech bir ishni oxirigacha yetkazmaydi.

 yoqmay qoldi: “E, yuramanmi umrimni 
oʻtkazib? Harakati bor odamga diplom-
ning keragi yoʻq!”. Uni internetdagi moti-
vatsion gaplar aynitdi. Axir oʻsha paytda 
doʻngpeshana blogerning diplom kerak-

masligi haqidagi intervyusi rosa mashhur 
boʻlgandi-da.

Hammasi kuyib ketdi. Shuncha payt 
boqilgan sigirlar “harom oʻldi”. Ha, mayli-
da! Otasi bunga ham chidadi: “Oʻgʻlimning 
shunga yarasha biror kattaroq rejasi bor-
dir-da”, deb oʻzini ovutdi.

Tayyorbek oʻqishni tashlagandan keyin 
bir muddat bekor yurishiga toʻgʻri keldi. Har-
har zamonda shaharga borib-kelib turdi. 
Nima rejada yurganini hech kim bilmadi. 
Rostdan ham biror rejasi bormidi oʻzi?! 

Otasi oʻgʻlining vaqti bekor 
oʻtayotganini koʻrib, tumanda ishlayot-
gan sinfdoshining yoniga ishga kiritib 
qoʻymoqchi boʻldi. Axir rejasi amalga osh-
guncha buyam harna-da.

Ish xususiy firmaning yugur-
yuguri ekan. Soliqqa bor, Davlat 
xizmatlariga bor, uni chaqir, buni 
chaqir… Bu yerda ham 2 oy ishla-

di. Keyin buyam yoqmay qoldi: “E, 

qachongacha bularning yugurdagi 
boʻlib yuraman?”. 

Qalqon aka yana rozi boʻldi. U hamon 
oʻgʻlining katta rejalari borligiga ishonardi.

Tayyorbek tagʻin ishsiz qoldi.
Lekin bir kuni ishi yurishib ketadiganga 

oʻxshadi. Mahallaga yaqindagina hokim 
yordamchisi boʻlgan Chaqqonboy bilan 
tanishib, yoshlarga qanday imtiyozlar 
borligi haqida surishtirdi.

Chaqqonboyning ishi shu emasmi, 
unga bir haftaga qolmasdan 30 million 
soʻm chorva krediti olib berdi. Tayyorbek 
oriq-semiz 10 bosh qoʻyli boʻldi.

Katta-katta rejalar tuzildi — 1 yilda 20 
ta, 2 yilda 40 ta boʻladi. 5 yilda bu qishloq-
da undan oʻtadigani boʻlmaydi. Qalqon 
akaning xursandligini koʻring!

Lekin chorva boqish ham oson emas 
ekan, ovqat ber, suv ber, junini ol. Xullas, 
bu Tayyorbekka toʻgʻri kelmaydi. Bundan 
ham yaxshi ishlar koʻp-ku. 

Bozorga chiqib, 10 ta qoʻyni kredit-
ning yarim narxiga sotdi. Lekin shu pulga 
boshqa ish qilish yodidan chiqibdi. Reja 
qilish bilan oʻtgan 3 oyda bu puldan 1 tiyin 
ham qolmadi. Qolgani — boʻyinda 30 mil-
lion kredit. Qalqonboy akaning umri uzoq 
boʻlsin!

Tayyorbek yana boshqa ish qilmasa 
boʻlmaydi. Erta-indin uylanadi. Biror kasb 
oʻrgansa-chi?! Yaxshi fikr!

Shu gʻoya bilan tumandagi bandlikka 
koʻmaklashish markaziga bordi. U yerdagi-
larga ham shunday odam kerak ekanmi, 
uch kunda Tayyorbekni monomarkazga 
kursga joylashtirib qoʻyishdi. Bepulligi-ku 
nur ustiga nur. Hadeb ishi oʻxshayvermagan 
Tayyorbek endi shu yerni mahkam ushlay-

man, kasb oʻrganib yaxshi mutaxassis 
boʻlaman, deb qasam ichdi. Lekin, afsuski, 
bu yerda ham kamida olti oy oʻqish kerak 
ekan. Olti oy! Boʻlmaydi! 

Nima qilsa ekan endi? Imtiyozli kredit 
kerak unga! Axir pul pulni topadi. Su-
rishtirib-surishtirib, tikuvchilik sexi och-

ish uchun imtiyozli kredit borligini eshitdi. 
Onasining nomiga olsa boʻlarkan. Ham-

masi hal edi — Nazariddin aka qaytarib 
qolmaganida.

Nimadir ish qilmasa boʻlmaydi. Tay-
yorbekka ish kerak. Ertaga shu masalada 
poytaxtga bormoqchi. U hozir xonasida 
yotib, shuning rejasini tuzyapti…

Jonibek ALIJONOV,
“Yangi O‘zbekiston” muxbiri

(ESSE)
aytimlar u qadar maʼnoli tuyulmasligi mum-

kin. Ammo bugungi kunda, ayniqsa, yoshlar 
orasida koʻp uchraydigan xotira sustligi bi-
lan bogʻliq muammolarning bir uchi farzand-

larimizning shu kabi aytimlardan, sheʼrdan, 
topishmoq-jumboqlardan olislashib ketga-
niga ham borib taqalmasmikan? 

Momom bilan bogʻliq bu xotiralarimda 
menga taʼlim va tarbiyani bir-biriga esh bil-
gan donishmand elning umumiy qarashlari, 
falsafasi aks etganday tuyulaveradi...

* * * 

Dastlab soʻz ochganimdek, baʼzida 
qochib berkinadigan xilvatgohim — yod 
 uyimdagi munavvar insonlar ichida “Birgad 
bobom”, yaʼni oilada yetti ogʻa-ini boʻlgan 
otamning eng katta akasi Joʻra bobo ham 
bor. U ilgari kolxozda brigadirlik qilgan, 
shundan hamma eldoshlarimiz “Birgad 
bobo” deb chaqirardi. Lekin hozir sizga ay-

tib bermoqchi boʻlayotgan voqeam briga-
dirlik yillari bilan emas, bobomning ancha 
keksaygan, yetmishga yaqinlashgan nu-

roniy davrlari bilan bogʻliq.
Hamqishloqlarning toʻy-hashamlarda 

eslab oʻtishicha, bobom ellik yoshgacha ot 
chopgan. Biz esimizni tanigan vaqtlarga 
kelib, chavandozlikni yigʻishtirgan boʻlsa ham 
doimo oppoq ot minib yurardi. Men esa aynan 
shu tulporga havasmand edim. “Bolajonim 
Mio” filmida boʻlgani kabi unga “Merames” 
deya nom ham qoʻygan edim. U paytlari ot-
larga laqab berish unchalik rasm boʻlmagani 
uchun bobom bundan kulardi. Oʻzi biyasini 
oddiygina qilib “ogʻot” (oq ot) deb atardi. 

Qachon, kim Birgad bobomnikiga bora-

digan boʻlsa, chavandozlikka havasmand 
kamina dum boʻlib ortidan ergashar, rah-

matli shunda ortga qaytishimizda otiga 
mindirib, meni uyimizga qoʻyib ketardi.  

Oʻsha kun ham shunday boʻldi. Enam-
ning Birgad bobomnikiga bormoqchiligini 
eshitdim-u, men ham qoʻshilib boraman, 
deb turib oldim. Uydagilar ul deyishdi, bul 
deyishdi, koʻndirolmadi. Shoʻxlik qilmaslik 
sharti bilan borishimga rozi boʻlishdi. 

Enam bir qoʻliga tovuq shoʻrva solin-

gan termosni koʻtargan, ikkinchi qoʻli bilan 
bilagimdan tutgan — ikkimiz uzun-qisqa 
boʻlib, Birgad bobomnikiga kirib bordik. Ich-

kari kirganimizda bobom oyoqlarini ad yolga 
oʻrab, uyning toʻrida yotgan ekan. Men 
enamdan yashirib, shuncha imo-ishoralar 
qildim, necha bor tashqariga chiqib-kirdim, 
boʻlmadi. Odatda imlashimni tushunib, “Qa-

niy, ogʻotdan xabar olaylik-chi”, deb tashqa-

rilaydigan odam bu safar unamadi. Shu 
orada safarimiz qaridi. “Qaytsak, yanayam 
soz, —  fikr kechdi xayolimdan. — Endi 
aniq otga minaman!”.

— Birgad bova, qamchingizni topib 
chiqaymi?

— Hali uyda nima devding?! — jahli 
chiqdi enamning. — Qani, sesingni (sasing-

ni demoqchi) chiqarmay, tez oldimga tush!
Najot kutib Birgad bobom bilan Yorqinoy 

momomga qarasam, ular enamning gapini 
sassizgina maʼqullab turar, faqat bobomning 
koʻkala soqolli oppoq yuzida allaqanday 
umidbaxsh tabassum borday edi. Men buni 
ilgʻadim-u, tixirlikni avjiga chiqardim. Bu ish 
 berdi ham. Birgad bobom avval emakladi, 

“Bugun fan yaxshi tilak insonning geniga taʼsir 
qilishini o‘rgandi. Demak, xalqimizning
“Oltin olma, duo ol”, deganlarida bir gap bor...”

Shomirza TURDIMOV

Yer aylanadi, yillar oʻtadi, inson oʻzgaradi. Faqat 
bashariyat emas, hayot nafasiga ega organizm borki, 
bari evrilishga mahkum. Ammo odamzodning boshqa 
mavjudotlardan farqi shuki, u oʻzidagi zohiriy va botiniy 
tuslanishlarni anglaydi, mushohada etadi. Shu bahona 
ortiga – oʻtgan umriga nazar tashlar ekan, bir zum qoʻnim 
topganday, oʻz xotiralarida yashaganday boʻladi. Shuning 
uchun xotira baʼzida bugundan qochib berkinadigan 
xilvatgohga oʻxshaydi. Hamma boy berganlarimizni 
topadigan sehrli manzilga, termulib oʻzimiz va oʻzgalarga 
xolis baho beradigan oynai jahonga oʻxshab ketadi... 

soʻng tizzalariga qoʻl tiradi, oxiri qariyalarga 
xos inqillab-sinqillab qad rostladi — oʻrnidan 
turdi. Yorqinoy momomning hay-haylashiga 
qaramay, polvon kelbatini lapanglatgancha 
otxonaga, otini egarlashga joʻnadi...

Shunday qilib, bir ozdan keyin ikkalamiz 
“ogʻot” — “Merames”ga oldinma-ketin min-

gashib, koʻchada sekin-asta ketib borardik. 
Shu vaqt boʻynimga termi, koʻz yoshmi — 
qaynoq bir tomchining sitilib tomganini his 
etdim. Tezgina tepamga qaradim-u, Birgad 
bobomning negadir qorayib ketgan, azba-
royi burishib, kuchli azob zuhr topgan yuz-
koʻzlariga nigohim tushdi. Nimaga buncha 
sekin yuryapmiz desam, haligacha sez-

magan ekanman: u kishi otning ustida tishi-
ni tishiga bosib, zoʻrgʻa kelayotgan ekan. 
Buning sababini esa hovlimizga borgach, 
bobom ketganidan ozgina oʻtib, yetib kel-
gan enamdan gap eshitganda tushundim. 
Oʻshanda borganimizda bobom otdan yiqi-
lib, belangi boʻlib yotgan, xarxasha qilaver-
ganimdan keyin noiloj turib, meni otiga 
mindirishga majbur boʻlgan ekan rahmatli. 
Enam bilan Yorqinoy momom esa uning 
oldida “Bobong kasal, turolmaydi”, deyish-

ga istihola qilibdi...
Boʻynimning bobom koʻzlaridan yosh 

tomgan shu yeri xuddi biror jarohatdan qol-
gan izday hali-hamon bezillab turadi. Ay-

niqsa, qarindosh-urugʻga mehrsiz odamlar 
yoki soppa-sogʻ boʻla turib, kasalman deb 
hujjat toʻgʻrilatishgacha borayotgan oriyat-
siz kimsalarni eshitsam, oʻsha joyimga igna 
sanchilganday boʻlaveradi...  

* * *

Men faqat Malika momom yoki Birgad 
bobomni emas, umuman, oʻsha odamlar, 
oʻsha damlarni gohida qattiq sogʻinaman. 
Mehrini-da muayyan pardalarga oʻraydigan, 
bir uy boʻlib rivoyat aytishib, topishmoq 
topib oʻtirgan, mutolaa qilgan kitobla-

rini bir-biriga ilingan, dardmandligini, joni 
ogʻriganini birovga sezdirishni or hisobla-

gan zotlarni bugun-da koʻrgim keladi. Hozir 
bitta uyda yashayotganlardan koʻra, oʻsha 
paytlar bitta qishloqda yashaydigan odam-

lar bir-biri bilan yaqinroq boʻlganday, hozirgi 
odamlardan koʻra, eskining odamlari ori-
yatliroq, tantiroq boʻlganday tuyulaveradi 
xayolimda...

Toʻgʻri, har bir avlod umr sahniga oʻz 
odatlari, tajribasi, tafakkur shakli bilan kirib 
keladi. Kechadan bugunning, bugundan 
kechaning hayot tarzini talab qilish katta 
ahmoqlik boʻlar, ehtimol. Faqat meni hay-

ron qoldiradigani: oʻsha paytlari bola tarbi-
yasi haqida kitoblar chop etilmagan, bola 
tarbiyalashning yaponcha yo ovrupacha 
usuli degan gaplar yoʻq boʻlgan. Lekin ular 
tarbiya borasida bizga mansub avloddan 
koʻproq narsaga erishmadimikan?

Ular motivatsiya, afirmatsiya va yana 
allambalolar haqida hech narsa bilmagan. 
Lekin bizning avlodga qaraganda ancha 
irodali, shiddatliroq emasmikan? 

Ha, bir gap borga oʻxshaydi, eskining 
odamlarida bir gap borga oʻxshaydi...

Bayram ALI,
O‘zbekiston Yozuvchilar 

uyushmasi aʼzosi

BIR GAPI BOR ODAMLAR

(Ijtimoiy satira)

